
Hyrje

Strategjia Kombëtare për Mbrojtjen Sociale 2019-20231, ashtu si ajo pararendëse për periudhën 
2015-20202, trajton në mënyrë të harmonizuar skemën e ndihmës ekonomike, të aftësisë së kufizuar dhe 
shërbimeve sociale. Zbutja e varfërisë, përfshirja sociale dhe krijimi i kushteve mbështetëse për individët, 
fëmijët dhe familjet në situatë të vështirë dhe rrethana të pafavorshme janë përparësitë e saj kryesore. 
Strategjia nënvizon se rritja e ofertës dhe e cilësisë së shërbimeve sociale në të gjithë territorin është një 
domosdoshmëri, për të mbështetur skemat e reformuara të ndihmës ekonomike dhe aftësisë së kufizuar 
dhe për të fuqizuar familjet dhe fëmijët. Mbrojtja dhe përfshirja sociale janë nënvizuar si fusha kyçe të 
politikave edhe në Programin e Reformave Ekonomike 2021-2023 dhe janë mbështetur me masa 
reformash strukturore gjatë kësaj periudhe.

Strategjia e mbështet zhvillimin e shërbimeve të kujdesit shoqëror te procesi decentralizues dhe 
deinstitucionalizues dhe parashikon një thellim të autonomisë vendore, duke deleguar vlerësimin, 
 planifikimin, shpërndarjen dhe ofrimin e shërbimeve shoqërore te Njësitë e Qeverisjes Vendore (NjQV), të 
financuara me fonde nga buxheti qendror, me fonde vendore dhe kontribute të tjera. Për këtë, zbatimi i 
reformës së mbrojtjes sociale u harmonizua me Strategjinë Ndërsektoriale për Decentralizimin dhe 
Qeverisjen Vendore, 2015-20203, reformën territoriale të vitit 2014, riorganizimin mbi këtë bazë të NjQV-ve 
dhe zbatimin e Ligjit 139/2015, “Për vetëqeverisjen vendore”4. Ligji 121/2016, “Për shërbimet e kujdesit 
shoqëror në Republikën e Shqipërisë”5, i mbështetur nga UNICEF-i, hodhi themelet për formësimin e një 
sistemi të ri shërbimesh të integruara komunitare, çka përbën një hap thelbësor drejt një sistemi modern 
të mbrojtjes sociale. Ky ligj rregulloi mënyrën e funksionimit të sistemit të shërbimeve sociale, përfshi 
mekanizmin e financimit dhe, në këtë kuadër, krijimin e Fondit Social.

Reformimi i shërbimeve sociale është një proces dinamik i udhëhequr nga qeveria shqiptare dhe i 
mbështetur nga disa donatorë. Aktualisht, të gjitha bashkitë disponojnë dhe po zbatojnë planet e tyre 
sociale. Kontribut i rëndësishëm për hartimin e tyre është dhënë nga PNUD-i, UNICEF-i, UN Women, në 
kuadrin e disa programeve të përbashkëta të Organizatës së Kombeve të Bashkuara (OKB) me qeverinë 
shqiptare. Gjithashtu, UNICEF-i ka shoqëruar në vijimësi procesin e reformimit të sistemit të mbrojtjes 
sociale, përfshi aftësimin e burimeve njerëzore, ofrimin e instrumenteve dhe metodave për t’u përdorur 
nga punonjësit socialë, procesin vendimmarrës për krijimin e Njësive të Vlerësimit të Nevojave dhe të 
Referimit (NjVNR) në nivel lokal, mekanizmat e financimit si dhe shportën e shërbimeve dhe ka ndjekur një 
qasje të kujdesshme avokatimi, që ka mundur të ndihmojë në zgjidhjen e shumë pengesave për 
financimin e shërbimeve të kujdesit shoqëror6.

Fondi Social, si një faktor i rëndësishëm në rritjen e ofertës dhe të cilësisë së shërbimeve sociale në nivel 
vendor, është sanksionuar me ligj në vitin 2016, por është aktivizuar në vitin 2019. Eksperienca e Ministrisë 
së Shëndetësisë dhe Mbrojtjes Sociale (MShMS) lidhur me zbatimin e fondit social tregoi se, në nivelin 
vendor, ekzistonte një problematikë e gjerë, e cila kushtëzonte efikasitetin e përdorimit të fondit social. Në 
momentin e përgatitjes së kësaj analize ishin në zbatim projekte të financuara në kuadrin e dy thirrjeve për 
aplikime për financime nga Fondi Social. Në fondin social të bashkive, në të njëjtën periudhë, ka 
kontribuar edhe programi, “Leave No One Behind“ (Askush të mos mbetet pas), duke financuar 17 bashki 
me grante për shërbimet sociale. Ky dokument përqendrohet në analizën e përdorimit të fondit social të 
MShMS-së nga ana e bashkive, për të financuar shërbimet e kujdesit shoqëror në territoret e tyre, në 
r ezultatet dhe problematikat e dala në pah gjatë zbatimit të projekteve të financuara, duke vënë në 
dukje nevojën për ndryshim e përmirësim në të ardhmen.

Qëllimi dhe objektivi i studimit

Organet e qeverisjes vendore janë në proces për krijimin dhe vënien në funksionim të strukturave të 
nevojshme për vlerësimin e nevojave dhe planifikimin e shërbimeve sociale, planifikimin e veprimeve për 
trajtimin e nevojave, krijimin dhe forcimin e ofertës së shërbimeve komunitare, ngritjen e kapaciteteve 
njerëzore për t’iu përgjigjur përmbushjes së funksioneve të parashikuara në ligj, si dhe mobilizimin e 
fondeve të nevojshme për këtë qëllim, në përputhje me politikat kombëtare dhe me përparësitë 
buxhetore. Fondi Social është një instrument i rëndësishëm financiar, efikasiteti i përdorimit të të cilit varet 
nga përgatitja e NjQV-ve për zbatimin e funksioneve të shërbimeve sociale, por edhe nga vendimet 
strategjike dhe modalitetet e përdorimit të këtij fondi që përcakton qeveria qendrore. Ky studim ka si 
objektiva: (i) analizën e situatës që lidhet me përdorimin e fondit social në nivel vendor dhe qendror dhe 
problematikën e aplikimeve të paraqitura dhe atyre të financuara nga fondi social; (ii) vlerësimin e 
vështirësive të hasura në zbatimin e projekteve të financuara dhe qëndrueshmërinë e aktiviteteve të tyre; 
(iii) propozimin e përmirësimeve të nevojshme në nivel vendor dhe qendror, për një konceptim dhe 
zbatim më efikas të këtij instrumenti të rëndësishëm.

Analiza, gjetjet dhe rekomandimet e studimit janë të rëndësishme për MShMS-në dhe veçanërisht për 
bashkitë në sfidën për ngritjen dhe financimin e shërbimeve shoqërore në përgjigje të nevojave në 
komunitetet e tyre.

Metodologjia

Studimi është mbështetur në një metodologji të pasur nga pikëpamja e hapave të ndjekura dhe 
instrumenteve të përdorura, ku përfshihen (i) vlerësimi i kuadrit strategjik, ligjor dhe rregullator që lidhet me 
zbatimin e fondit social; (ii) vlerësimi i situatës së bashkive lidhur me përgatitjen dhe zbatimin e planeve 
sociale vendore, cilësinë e tyre dhe problematikën e deritanishme; (iii) vlerësimi i kapaciteteve të 
pushtetit vendor, për të përballuar funksionet e deleguara për ngritjen dhe financimin e shërbimeve 
shoqërore lokale me anë të një pyetësori të konceptuar me tri rubrika kryesore, përkatësisht, “Informacion 
i përgjithshëm”, “Informacion mbi organizimin, funksionimin dhe kapacitetet e strukturave përgjegjëse për 
shërbimet sociale” dhe “Informacion për shportën e shërbimeve dhe financimin e tyre, përfshi fondin 
social” (Shtojca 1); (iv) diskutime individuale dhe në grup me MShMS-në, Shërbimin Social Shtetëror, 
Inspektoratin e Lartë të Punës dhe Shërbimeve, bashkinë, organizatat zbatuese të shërbimeve dhe 
donatorët rreth kuadrit ligjor dhe rregullator mbi planifikimin, njoftimin, vendimmarrjen, zbatimin dhe 
raportimin e aktiviteteve të kryera me mbështetjen e fondit social, procedurave të ndjekura nga 
komisionet e vlerësimit të projekteve, aplikimeve dhe financimeve, arsyeve për skualifikimin e projekteve, 
monitorimin dhe vlerësimin e projekteve dhe arritjeve kryesore nga zbatimi i tyre, burime të tjera të fondit 
social në nivel vendor, përfshi financimet nga donatorët; (v) vleftësimi i gjetjeve kryesore në takime me 
aktorët kryesorë qendrorë, si agjencitë e Kombeve të Bashkuara, Bashkëpunimi Zviceran, Komisioni 
Evropian, Ministria e Financave dhe Ekonomisë, Agjencia e NjQV-ve, ShSSh, ILPSh (Shtojca 2), takime të 
grupuara me përfaqësues të bashkive të vogla, të mesme dhe të mëdha (Shtojca 3), takim me 
organizatat (Shtojca 4) dhe strukturat zbatuese të projekteve.

Procesi i konsultimit dhe vleftësimit nxori në pah një sërë momentesh të rëndësishme të lidhura me 
aspektet e zbatimit të fondit social nga ana e bashkive dhe ofruesve të shërbimeve. Ata e konsideruan 
me vlerë që përvoja e deritanishme e fondit social ishte marrë si objekt i analizës dhe i panë gjetjet si të 
rëndësishme, si dhe dhanë një kontribut pasurues për disa problematika të ndeshura prej tyre, por të 
patrajtuara në mënyrë sistemore me MShMS-në, të cilat kanë ndikim të ndjeshëm në ofertën e 
shërbimeve sociale, në cilësinë dhe qëndrueshmërinë e ofrimit të tyre në komunitet.



7 Ligji Nr. 15/2019, “Për nxitjen e punësimit”.

I. Fondi Social - dimensioni strategjik dhe ligjor

Korniza strategjike. Për shumë vite, Ndihma Ekonomike (NE), Aftësia e Kufizuar (PAK) dhe shërbimet e 
kujdesit shoqëror janë trajtuar si programe të veçanta të asistencës ndaj individëve/familjeve me nevoja 
të veçanta. Qasjen e trajtimit të harmonizuar të tyre, për herë të parë, e ka prezantuar Strategjia 
Kombëtare e Mbrojtjes Sociale, 2015-2020, përmes vizionit të saj "për të ndërtuar një sistem mbrojtjeje 
sociale që të luftojë pabarazitë socialekonomike, që ka politikat dhe mekanizmat për të mbrojtur të gjithë 
individët në nevojë ose të përjashtuar nëpërmjet programeve parandaluese dhe riintegrimit social të 
alternuara me skemat e punësimit", mbështetur në tri politika: (A) zbutjen dhe lehtësimin e varfërisë; (B) 
përmirësimin e cilësisë së jetesës së personave me aftësi të kufizuara; (C) zhvillimin e shërbimeve të kujdesit 
shoqëror. Strategjia e përqendron vëmendjen te reformimi i skemës së NE-së, të PAK-ut dhe shërbimeve 
sociale, përfshi përmirësimin e sistemit të vlerësimit (pikëzimit) për familjet aplikuese për ndihmë 
ekonomike, përmirësimin e sistemit të pagesave dhe riintegrimin e përfituesve të ndihmës (nëpërmjet 
mekanizmit të referimit për punësimin e anëtarëve në moshë aktive pune nga familjet përfituese të 
NE-së), integrimin e përfituesve të PAK-ut në tregun e punës me anë të shërbimeve të formimit profesional, 
programeve të punësimit, si dhe përmirësimit të kushteve të punësueshmërisë me kontributin e 
punëdhënësve7. Nga ana tjetër, ajo nënvizon se rritja e ofertës të shërbimeve sociale në të gjithë territorin 
është një domosdoshmëri për të mbështetur skemën e reformuar të NE-së dhe të PAK-ut. Krijimi i ofertës së 
integruar dhe funksionale të shërbimeve shoqërore pranë komuniteteve lokale është sfidë parësore, pasi 
mungesa e saj e bën shumë të vështirë daljen e familjeve nga skema e NE-së dhe zbatimin e skemës së 
reformuar të mbështetjes së PAK-ut.

Strategjia përcakton se shërbimet e kujdesit shoqëror janë të financuara nga buxheti i shtetit, ndërsa 
shërbimet e specializuara mund të ofrohen edhe nga organizata jofitimprurëse të financuara nga 
partnerët ndërkombëtarë ose që veprojnë mbi baza vullnetare, si dhe thekson gjendjen aktuale të 
shërbimeve, të cilat janë të përqendruara në zonat e mëdha urbane dhe në zonat qendrore e 
perëndimore, ndërkohë që shërbimet e kujdesit shoqëror jorezidencial janë ende të kufizuara dhe të 
ofruara kryesisht nga organizata jofitimprurëse (OJF) dhe ofrues jopublik. Strategjia nënvizon se, ndonëse 
përgjatë viteve ka pasur përpjekje për të reformuar shërbimet e kujdesit shoqëror, procesi ka qenë i 
paqëndrueshëm, pasi nuk është zbatuar një formulë e besueshme për financimin e tyre (93,6% e 
shpenzimeve publike kanë shkuar për financimin e skemës së NE-së dhe të PAK-ut dhe vetëm 6,4% e 
shpenzimeve janë përdorur për financimin e shërbimeve të kujdesit shoqëror). Sfida, sipas strategjisë, 
mbetet ofrimi i shërbimeve në komunitet, deinstitucionalizimi dhe nënkontraktimi i shërbimeve tek 
organizatat joqeveritare dhe tek ofruesit jopublik.



8 VKM nr. 111, datë 23 shkurt 2018, “Për krijimin dhe funksionimin e Fondit Social”.
VKM nr. 150, datë 20 mars 2019, “Për metodologjinë e llogaritjes së fondeve për financimin e shërbimeve të kujdesit shoqëror”.

Strategjia thekson si qëllim të saj zhvillimin e shërbimeve të kujdesit shoqëror, bazuar në parimet e 
decentralizimit, deinstitucionalizimit dhe përfshirjes së grupeve në nevojë në programet e mbrojtjes 
sociale, me synim rritjen me mbi 10% të numrit të përfituesve të shërbimeve komunitare dhe shërbimeve 
alternative sociale, duke rishikuar dhe përshtatur 434 shërbime. Objektivat e parashikuara për zbatimin e 
qëllimit strategjik tregojnë qartë rolin e NjQV-ve në ofrimin e shërbimeve, edhe në kuadrin e thellimit të 
autonomisë vendore, pas reformës territoriale në vitin 2014. Synimet kryesore janë ngritja e një sistemi të 
integruar të shërbimeve të kujdesit shoqëror deri në vitin 2020, rishikimi i funksioneve të planifikimit dhe 
ofrimit të shërbimeve të kujdesit shoqëror për nivele të ndryshme të qeverisjes vendore (njësi 
administrative, bashki dhe qark) dhe zbatimi i modeleve të reja të shërbimeve deri në vitin 2017, ndërkohë 
që paketa bazë e shërbimeve do të jetë mjeti kryesor i NjQV-ve për të planifikuar e shpërndarë shërbimet 
në komunitetet e tyre, bazuar në nevojat e grupeve në rrezik.

Decentralizimi i vlerësimit, planifikimit të nevojave dhe ofrimit të shërbimeve sociale (shërbime komunitare, 
shërbime të kujdestarisë dhe shërbime rezidenciale) në nivel bashkie është një nga reformat më të 
rëndësishme të parashikuara në strategji. Ekziston një spektër i gjerë burimesh që mund të mobilizohen për 
financimin e shërbimeve të kujdesit shoqëror, përfshi fonde të buxhetit qendror, fonde lokale, kontribute 
nga përfituesit, dhurime, sponsorizime etj.

Raporti i vlerësimit të zbatimit të Strategjisë së Mbrojtjes Sociale 2019 vuri në dukje se shërbime publike 
ofrohen në 30 qendra rezidenciale publike dhe 41 jopublike, 119 qendra komunitare/ditore publike dhe 
86 jopublike, të cilat sigurojnë shërbime të kujdesit shoqëror për fëmijët (27%), personat me aftësi të 
kufizuar (25%), të moshuarit (18%), gratë (5%) etj. Ai evidenton se, deri në vitin 2019, 75% e bashkive kishin 
një plan të miratuar social, 34 % e tyre (21 bashki) nuk ofronin asnjë shërbim dhe vetëm 9% (7 bashki) 
ofronin të gjitha llojet e shërbimeve. Ndërkohë, 62% e bashkive nuk ofronin shërbime për të moshuarit, 71% 
e bashkive nuk ofronin shërbime për fëmijë, 61% nuk ofronin shërbime për personat me aftësi të kufizuar 
dhe 64% e bashkive nuk ofronin shërbime për njerëzit në nevojë.

Fondi social për financimin e shërbimeve shoqërore u aktivizua për herë të parë në dhjetor 20198, me një 
buxhet dedikuar bashkive për financimin e ngritjes së shërbimeve, me synimin që, deri në vitin 2022, të 
financoheshin 35 bashki, duke pasur përparësi ato njësi vendore që nuk ofrojnë asnjë shërbim. Ndërkohë, 
për bashkitë me mundësi tepër të kufizuara në përdorimin e shërbimeve, për shkak të kapacitetit të 
pamjaftueshëm, u sugjerua që, për të plotësuar nevojat, të konsiderohet mundësia e harmonizimit me 
bashkitë më të afërta, si dhe inkurajimi që të parashikojnë në planet sociale shërbime vendore të kujdesit 
shoqëror për fëmijën dhe familjen.

Rezultatet dhe rekomandimet e raportit të vlerësimit ndihmuan në hartimin e Strategjisë së Mbrojtjes 
Sociale 2020-2023, e cila nënvizon Fondin Social si një instrument financiar që i krijon mundësi çdo bashkie 
të ndërtojë shërbime shoqërore në territor për grupet në nevojë, duke garantuar minimumin e shërbimeve 
sociale dhe qëndrueshmërinë e shërbimeve aktuale, sipas nevojave të specifikuara në planin social të 
secilës prej tyre. Strategjia përcakton si një prej sfidave të rëndësishme planifikimin dhe menaxhimi i 
fondeve nga çdo bashki.

Korniza ligjore. Për të mundësuar ngritjen dhe ofrimin e shërbimeve shoqërore, është miratuar një paketë 
e plotë me akte ligjore, mes të cilave më të rëndësishmet janë:
Ligji Nr. 139/2015, “Për vetëqeverisjen vendore”9, i cili iu ngarkon NjQV-ve një gamë të gjerë përgjegjësish 
dhe funksionesh të reja10, përfshi dhe ato në fushën e shërbimeve të kujdesit shoqëror, që lidhen me 
identifikimin, vlerësimin dhe planifikimin e masave për të plotësuar nevojat e komunitetit në përgjithësi 
dhe të grupeve në nevojë në veçanti. Po kështu, ligji parashikon edhe kërkesa për planifikimin e burimeve 
financiare dhe bashkëpunimin shumësektorial në nivel vendor mes të gjithë aktorëve publikë dhe 
jopublikë të përfshirë në programet dhe shërbimet e mbrojtjes sociale.

Ligji nr. 121/2016, “Për shërbimet e kujdesit shoqëror në Republikën e Shqipërisë”11, përcakton rolin e 
MShMS-së (neni 31) si përgjegjëse për: (i) hartimin e politikave për reformimin dhe modernizimin e sistemit 
të shërbimeve të kujdesit shoqëror, me synim rritjen e efektivitetit të ofrimit të tyre; (ii) hartimin dhe 
përditësimin e standardeve minimale të ofrimit të shërbimeve; (iii) përcaktimin e kritereve dhe kushteve 
që duhet të përmbushin subjektet e ofrimit të shërbimeve të kujdesit shoqëror; (iv) programin, si zë më 
vete në buxhet, të fondeve për financimin e shërbimeve të kujdesit shoqëror, që u delegohet bashkive si 
transfertë në fondin social; (v) këshillimin dhe udhëzimin e njësive të qeverisjes vendore në lidhje me 
strukturat që duhet të ngrihen prej tyre për zbatimin e sistemit të shërbimeve të kujdesit shoqëror dhe 
mënyrat e planifikimit dhe të ofrimit të shërbimeve; si dhe (vi) hartimin dhe paraqitjen për miratim të 
nevojave për financim nga buxheti i shtetit për aktivitetet e shërbimeve të kujdesit shoqëror.

Ligji përkufizon rolin e Shërbimit Social Shtetëror (ShSSh) (neni 33) si përgjegjës për: (i) vlerësimin e nevojave 
të shërbimeve të kujdesit shoqëror; (ii) mbledhjen, analizën dhe përpunimin e informacionit mbi ecurinë e 
sistemit të shërbimeve të kujdesit shoqëror; (iii) hartimin e raportit vjetor të vlerësimit të nevojave për 
shërbime të kujdesit shoqëror dhe kapaciteteve të shërbimeve publike e jopublike; (iv) bashkërendimin e 
procesit të hartimit të planeve sociale, duke siguruar që këto plane të përputhen me strategjitë 
kombëtare etj.
 
9 https://www.erru.al/doc/Ligj_nr.139-2015_date_17.12.2015_Per_vetqeverisjen_vendore.pdf.
10 Funksionet e reja (shtesë apo të deleguara rishtazi) në përgjegjësisnë e NJQV janë: (1) arsimi, (2) pyjet dhe kullotat, (3) mbrojtja nga zjarri, 
(4) sistemet e ujitjes dhe kullimit, (5) rruget rurale dhe (6) shërbimi social. Për funksionet e reja, shërbimi ndahet mes qeverisë qëndrore dhe 
lokale.
11 http://differentandequal.org/wp-content/uploads/2019/09/Ligj-nr-121-dt.-21.11.16.pdf.

Sipas ligjit, Inspektorati i Shërbimeve të Kujdesit Shoqëror: (i) kontrollon zbatimin e kritereve e të kushteve 
nga subjektet publike dhe jopublike që ushtrojnë veprimtari të ofrimit të shërbimeve sociale; (ii) inspekton 
standardet e shërbimeve të ofruara nga ofruesit e shërbimeve të kujdesit shoqëror; (iii) bashkëpunon dhe 
u jep informacion organeve të tjera shtetërore për rastet që janë në kompetencën e tyre në lidhje me 
veprimtarinë e ofrimit të shërbimeve të kujdesit social; (iv) ushtron kontroll në mjediset dhe në 
dokumentacionin e subjekteve që ofrojnë shërbime të kujdesit social etj. (Neni 34)

Bashkia (neni 36) është institucioni që ofron dhe administron shërbimet e kujdesit shoqëror brenda territorit 
të saj duke identifikuar dhe vlerësuar nevojat në bazë të hartës së shtresave në nevojë, duke hartuar 
planin social vendor, programuar buxhetet vendore, planifikuar shportën bazë të shërbimeve shoqërore, 
kontraktuar ofrimin e shërbimeve të kujdesit shoqëror me anë të procedurave të prokurimit dhe duke 
bashkërenduar me ShSSh-në shërbimet e nevojshme të kujdesit shoqëror.

Këshilli i qarkut (neni 38) harton planin social rajonal të bashkërenduar me planet sociale të njësive të 
qeverisjes vendore dhe ia paraqet MShMS-së. Kryetari i qarkut vendos për ofrimin e shërbimeve të 
specializuara, duke bashkërenduar në nivel rajonal rastet për shërbimet e kujdesit shoqëror, si dhe krijon 
komitetin e përkohshëm të planifikimit të nevojave, i përbërë nga përfaqësues të të gjitha strukturave 
vendore /rajonale dhe shoqërisë civile, me pjesëmarrje vullnetare.

Në nenet 45-48, ligji parashikon burimet, mekanizmat e financimit, fondin social dhe fondet e financimit. 
Neni 47 ngarkon bashkinë me krijimin dhe administrimin e fondit social, ndërsa ministrinë, si 
bashkëpunëtore, me sigurimin e mbështetjes financiare për njësitë e qeverisjes vendore, për të 
përmirësuar standardet dhe kapacitetet administruese të shërbimeve ekzistuese të kujdesit shoqëror, me 
krijimin e shërbimeve të reja, si dhe zhvillimin e politikave sociale. Fondi Social që krijojnë bashkitë 
përbëhet nga: a) të ardhurat vjetore nga buxheti i shtetit; b) financime jashtëbuxhetore nga organizata 
vendase apo të huaja ose persona të tjerë; c) të ardhurat nga zbatimi i tarifave për shërbime të ndryshme 
të kujdesit shoqëror; ç) të ardhurat nga burimet e veta dhe nga pasuritë që zotëron ministria përgjegjëse 
për çështjet sociale, d) të ardhurat nga burimet e veta dhe nga pasuritë që zotëron bashkia. Ministria 
përgjegjëse për çështjet sociale parashikon në buxhetin e vet fonde për financimin e shërbimeve të 
kujdesit shoqëror, të cilat u transferohen njësive të qeverisjes vendore ku funksionojnë këto shërbime të 
kujdesit shoqëror, të cilat, në rastin kur nuk përdoren në vitin fiskal ushtrimor, mbarten në buxhetin e vitit 
pasardhës të ministrisë si pjesë e fondit social. Në këtë rast, në fillim të vitit, ministri përgjegjës për çështjet 
sociale shpërndan dhe transferon në buxhetin e njësive të qeverisjes vendore fondin social dhe transferta 
të tjera për çdo shërbim të kujdesit shoqëror, duke marrë parasysh kriterin e nevojës më të madhe dhe 
prioriteteve të çdo njësie të qeverisjes vendore në ofrimin e këtyre shërbimeve.

Miratimi i Ligjit 121/2016 është shoqëruar me përgatitjen dhe miratimin e akteve nënligjore, të cilat synojnë 
të mbështetin autoritetet vendore në planifikimin e shërbimeve shoqërore si një funksion dhe përgjegjësi 
e re e tyre, si dhe të krijojnë kushtet për të aktivizuar Fondin Social si një mekanizëm që kombinon fondet 
publike, fondet e veta të bashkisë, dhurimet dhe burimet e tjera financiare, për të financuar shërbimet 
shoqërore në nivel lokal. Kështu, Vendimi i Këshillit të Ministrave (VKM) nr. 111, datë 23 shkurt 2018, “Për 
krijimin dhe funksionimin e Fondit Social”, vendosi krijimin e fondit social si një mekanizëm financiar për 
NjQV-të, me qëllim përmirësimin e standardeve dhe kapaciteteve administruese të shërbimeve 
ekzistuese, planifikimin e krijimin e shërbimeve të reja dhe hartimin e politikave sociale. Po ashtu, vendimi 
përcakton ciklin e planifikimit dhe financimit të shërbimeve të kujdesit shoqëror. Në kuptimin e ligjit, fondet 
që ministria i transferon NjQV-së për fondin social nuk do të mund të jenë të mjaftueshme, nëse 
konsiderohen nevojat e planifikuara në planin vendor. Qëllimi është të nxitet krijimi i një fondi social 
financiarisht të shëndetshëm në NjQV, të aktivizohen burimet e ndryshme të financimit të shërbimeve në 
nivel lokal, të inkurajohet krijimi i shërbimeve të reja sociale apo fuqizimi i atyre ekzistuese, duke ndërtuar 
kështu modele të përparuara, të mundshme për t’u përvetësuar nga bashki të tjera, si dhe të mbështeten 
reformat e ndërmarra në fushën e shërbimeve. Për këto arsye, qasja strategjike në shpërndarjen e fondit 
social është parë si jetike për NjQV-të. Vendimi i Këshillit të Ministrave Nr. 150, datë 20/03/2019, “Për 
metodologjinë e llogaritjes së fondeve për financimin e shërbimeve të kujdesit shoqëror”, përcakton 
mënyrën e planifikimit, përdorimit dhe shpërndarjes së fondit social qendror.

Cikli i planifikimit dhe i financimit të shërbimeve të kujdesit shoqëror

•NjQV-ja vlerëson nevojën për shërbime dhe e pasqyron në Planin e Zhvillimit 
Strategjik dhe në Programin Buxhetor Afatmesëm.
•NjQV-ja vlerëson kapacitetet financiare dhe burimet njerëzore që mbështetin 
ofrimin e shërbimeve.
•Ministria përgjegjëse për Çështjet Sociale parashikon në buxhetin e saj fonde për 
financimin e shërbimeve të kujdesit shoqëror, të cilat u transferohen NjQV-ve ku 
funksionojnë shërbimet, bazuar në buxhetimin e planeve sociale.

•NjQV-ja ka të drejtën e prokurimit të shërbimeve sociale nga OJF-të, ndërmarrjet 
sociale dhe struktura të ngjashme, duke u dhënë përparësi ndërmarrjeve sociale.

•NjQV-ja i raporton njëherë në katër muaj ShSSh-së lidhur me ofrimin e shërbimeve 
të kujdesit shoqëror (zbatimin e standardeve dhe treguesit e performancës, sipas 
kontratës), të financuara nga fondi social.
•Zbatimi i standardeve të shërbimeve verifikohet nga Inspektorati i Lartë i Punës 
dhe Shërbimeve Shoqërore, që mbulon fushën e shërbimeve të kujdesit shoqëror.

Programimi dhe 
financimi

Ofrimi i shërbimeve 
të kujdesit shoqëror

Monitorimi dhe 
raportimi

Burimet financiare të Fondit Social në bashki

Përdorimi i buxhetit të Fondit Social të MShMS-së

Fondet e kushtëzuara të MShMS-së Fondet nga buxhetet e vetqeverisjes 
vendore

Të ardhurat nga tarifat e shërbimeve 
për përfituesit e shërbimeve të 
kujdesit shoqëror

Fondet nga OJF, individët, bizneset 
dhe donatorë të tjerë të huaj dhe 
vendas

Fondi Social Projektet e zbatuara

Transferta të tjera Linjat kombëtare të këshillimit telefonik për gratë dhe fëmijët

Financimi i shërbimeve të specializuara dhe shërbimeve unike të 
ofruara nga NjQV-të në nivel qarku (shërbimet rezidenciale dhe 
ditore në komunitet)

Procedura për planifikimin e Fondit Social nga MShMS-ja

•Të dhënat demografike
•Profili dhe karakteristikat e kategorive në nevojë për shërbime
•Shërbimet ekzistuese në bashki dhe në qark
•Shpërndarja në territor
•Financim i shërbimeve aktuale
•Strukturat që mbështesin/ofrojnë shërbime në bashki/NJA
•Të dhëna për buxhetin e bashkisë për shërbime
•Lista e shërbimeve të munguara në territor

•Raporti i nevojave për shërbime të kujdesit shoqëror
•Objektivat
•Aktivitetet/shporta e shërbimeve
•Aktorët
•Afatet e zbatimit
•Treguesit e performancës
•Financimi
•Metodologjia e monitorimit
•Kostimi për shërbimet e përfshira

•Përgatitet kërkesa për financim nga buxheti i shtetit brenda muajit shkurt të çdo 
viti
•Brenda muajit mars, kjo kërkesë dërgohet në Ministrinë e Shëndetësisë dhe 
Mbrojtjes Sociale
•Ministria (mbështetur në informacionin e planeve sociale dhe planifikimin e 
shtrirjes së shërbimeve në vend) planifikon fondet për Fondin Social për vitin e 
ardhshëm

DPShS mbledh 
dhe analizon të 
dhënat

DPShS harton 
Planin Social 
3-vjeçar

KB miraton 
Planin Social 
3-vjeçar

Kriteret e shpërndarjes së fondeve buxhetore për financimin e Fondit Social për 
bashkitë

Qëndrueshmëria financiare 
e modelit të financimit të 

shërbimeve

Shkalla e mbulimit të 
financimit nga burime 
të tjera

Mundësitë e financimit 
nga buxheti i shtetitNevoja më e madhe

Ndikimi dhe përparësia e 
çdo NjQV-je në ofrimin e 
shërbimit sipas planeve 
sociale

03

01

0204

05

Parametrat e llogaritjes së nevojës më të madhe

Kriter i rëndësishëm në financim rezulton të jetë 
qëndrueshmëria në kohë e shërbimeve, duke 
synuar uljen graduale të mbështetjes nga buxheti i 
shtetit. Kështu, mbështetja financiare duhet të 
mbulojë jo më shumë se 90% të kostos së vitit të 
parë, 60% të vitit të dytë dhe 30% të vitit të tretë. 
Nga ky rregull përjashtohen qendrat kombëtare të 
kujdesit shoqëror, qendrat që ofrojnë shërbime 
unike dhe linjat e këshillimit të kontraktuara nga 
MShMS.

Së fundi, VKM-ja Nr. 768, datë 15.12.2021, “Për 
përcaktimin e llojeve të shërbimeve sociale dhe 
shërbimeve të tjera specifike, llojeve të shërbimeve 
të veçanta, për të cilat mund të rezervohet e 
drejta e pjesëmarrjes së organizatave në 
procedurat e prokurimit publik si dhe rregullave të 
detajuara për prokurimin e tyre”, ka bërë të 
mundur që NjQV-të të kontraktojnë palë të treta 
për ofrimin e shërbimeve me fonde publike. 
Vendimi përcakton formatin e publikimit të 
njoftimit për prokurimin publik të shërbimeve, 
organizimin e procesit të prokurimit, kufijtë 
monetarë, procedurën e përzgjedhjes, kriteret e 
përzgjedhjes së ofruesit të shërbimit, shqyrtimin e 
ofertave, njoftimin e fituesit dhe ankimimin. 
Gjithashtu, shtojca bashkëlidhur vendimit paraqet 
një listë të të gjitha shërbimeve sociale dhe 
shërbimeve specifike që i nënshtrohen prokurimit, 
sipas këtij vendimi.

Numri i popullsisë Shkalla e 
papunësisë

Numri i përfituesve 
të NE

Numri i personave 
me aftësi të kufizuar

Numri i kërkesave 
për strehim social

Numri i shërbimeve 
sociale të ofruara

Numri i përfituesve të 
shërbimeve sociale

Numri i OJF që 
ofrojnë shërbime 
sociale 

Ofrimi i shërbimeve 
të reja

10%

5%

10%

15%

20%

15%

10%

5%10%

II.1 Planet sociale vendore pararendëse për përthithjen e fondit social

Në tetor 2021, kur ekipi po mblidhte të dhënat në terren, të gjitha bashkitë, përveç bashkisë së Memaliajt, 
kishin miratuar dhe po zbatonin planin e tyre social. Rezulton se 50 bashki kanë tanimë një plan social që 
e shtrin veprimin përtej vitit 2022, ndërsa 10 bashki të tjera duhet të përtërijnë planet sociale, pasi afati i 
tyre ka përfunduar në vitin 2021 ose më parë. Procesi i hartimit, miratimit dhe zbatimit të planit social i ka 
ndihmuar bashkitë të ndërgjegjësohen për faktin se janë ato që mbajnë përgjegjësi për shërbimet sociale 
për individët/familjet që kanë nevojë për to brenda territorit të tyre administrativ dhe se, për rrjedhojë, 
është detyrimi i tyre ligjor që t’u përgjigjen nevojave të tyre. Ndërgjegjësimi dhe marrja përsipër e këtij 
funksioni nga ana e bashkisë, e cila, deri në atë moment, nuk e kishte këtë përgjegjësi, nuk është një 
proces i lehtë. Bashkive u janë deleguar një mori funksionesh të reja pas vitit 2015, ndërsa burimet e 
kapacitetet njerëzore në dispozicion dhe mundësitë financiare për të përballuar funksionet tradicionale 
dhe ato të reja janë qartësisht të kufizuara dhe, për shumë bashki, me perspektivë ende të mjegullt. Për 
këtë arsye, planet sociale vendore marrin një rëndësi të posaçme. Përcaktimi i vizionit, synimeve 
strategjike, i masave për ndryshim dhe harmonizimi me burimet njerëzore dhe financiare ndihmojnë në 
krijimin e shërbimeve dhe cilësinë e ofrimit të tyre. Cilësia e vlerësimit të nevojave të komunitetit për 
shërbime dhe planifikimi cilësor i shërbimeve në planin social është një hap i rëndësishëm. Për të ndihmuar 
bashkitë në këtë drejtim, një rol jashtëzakonisht të rëndësishëm kanë luajtur dy programe të Kombeve të 
Bashkuara, konkretisht, Programi i përbashkët i Kombeve të Bashkuara, “Përmirësimi i ofrimit të shërbimeve 
lokale të mbrojtjes sociale”, i cili ka mbështetur procesin e hartimit të 7 planeve sociale dhe Programi i 
përbashkët i Kombeve të Bashkuara, “Askush të mos mbetet pas”, që ka mbështetur procesin e hartimit 
të planit social në 33 bashki.

Nga këqyrja e planeve sociale në bashki u konstatua se:

• 35 plane sociale vendore e kanë të kostuar planin e masave. Të kostuara janë gjithashtu masat që 
lidhen me objektivin e ngritjes së shërbimeve të reja shoqërore apo fuqizimin e shërbimeve ekzistuese, 
ndërsa 25 plane sociale vendore i kanë të pakostuara masat e parashikuara.
• Metodologjia e kostimit të planeve të veprimit është e ndryshme dhe e paplotë. Kështu, duke iu referuar 
komponentit të ngritjes dhe fuqizimit të shërbimeve shoqërore vendore, kostimi shfaqet herë jorealist, herë 
i llogaritur për katër vite pa specifikuar koston sipas viteve (apo/dhe zërave) dhe herë në pritje për t’u 
përcaktuar sipas tipologjisë së shërbimit. Gjithashtu, ka kostime që janë plotësisht të njëjta për të njëjtën 
tipologji shërbimi në bashki të ndryshme, pavarësisht kontekstit dhe kushteve të ndryshme, përfshi numrin 
e personave në nevojë, që, sigurisht, ndikojnë në kapacitetin e nevojshëm për shërbime.

II. Fondi Social dhe problematikat lokale të lidhura me të

• Në komponentin e ngritjes të shërbimeve sociale, planet vendore kanë parashikuar pothuaj në të gjitha 
rastet ndërhyrje, të cilat, për nga fondet që kërkojnë, i tejkalojnë mundësitë aktuale dhe afatmesme të 
bashkive për t’i realizuar. Kështu, janë 12 bashki, të cilat kanë parashikuar në planin e tyre ngritjen e më 
shumë se shtatë shërbimeve të reja, si Vlora, Malësia e Madhe, Fieri, Maliqi, Lezha, Kolonjë, Delvina, 
Shijaku, Kruja, Peqini, Shkodra, Durrësi (Vlora ka parashikuar ngritjen e 12 shërbimeve të reja në planin 
3-vjeçar social të veprimit dhe Durrësi ngritjen e 14 shërbimeve të reja gjatë periudhës 2017-2020), 
ndërkohë që numri i bashkive që kanë planifikuar mbi pesë shërbime të reja është rritur ndjeshëm (28 
bashki). Ka vetëm 5 bashki që kanë planifikuar një ndërhyrje në planin vendor për ngritjen e shërbimeve 
dhe këto janë bashkitë Lushnje, Libohovë, Poliçan, Klos, Himarë. Njëzet e tre bashki kanë parashikuar 
ngritjen e qendrave shumëfunksionale (674 407 020 Lek), 41 bashki shërbime për kategorinë PAK (955 171 
370 lekë), 29 bashki shërbime në ndihmë të viktimave të dhunës në familje (609 257 250 lekë), 33 bashki 
shërbime për të moshuarit në nevojë (760 873 073 lekë), 42 bashki shërbime për fëmijët dhe familjet në 
nevojë (984 531 600 lekë), 5 bashki shërbime për gratë në nevojë (9 320 000 lekë), 4 bashki shërbime për 
personat me varësi nga substancat (21 600 000 lekë), 3 bashki ngritjen e qendrave rinore, 2 bashki 
shërbime parashoqërore12. Planifikimi i një numri të madh shërbimesh të reja nga bashkitë është jo vetëm 
jorealist në raport me mundësitë financiare dhe burimet njerëzore, por krijon edhe vështirësi në 
vendimmarrjet mbi shërbimet parësore për financim.
• Numri më i madh i bashkive ka planifikuar ngritjen e shërbimeve të reja, për shkak të mungesës së tyre. 
Megjithatë, planet sociale nuk u referohen modeleve që do të ndjekin në ngritjen e këtyre shërbimeve. 
Ekziston vetëm një rast, konkretisht, në Planin Social të bashkisë Tropojë, që parashikon ngritjen e qendrës 
komunitare shumëfunksionale sipas modelit të Qendrës për Fëmijë në Tiranë.
• Bashkitë nuk kanë hartuar raporte monitoruese për zbatimin e Planit Social, ndërkohë që vërehet se 
planet sociale kanë parashikuar një numër shumë të kufizuar treguesish për të matur suksesin e zbatimit të 
tyre.
• Në planet sociale të bashkive nuk ka asnjë referencë për kontributin e vullnetarizmit dhe të solidaritetit 
social në territorin e bashkive, ndërsa burimet e financimit për shërbimet e planifikuara sociale i kanë të 
paspecifikuara. Pjesa më e madhe e bashkive ka pritshmëri për transferim fondesh nga MShMS-ja, ndërsa 
përcakton si burime edhe fondet e bashkisë dhe të donatorëve, të cilët rezulton se kanë prani shumë të 
ulët në zonat jashtë qytetit të Tiranës. Asnjë prej planeve sociale nuk parashikon si burim financimi sektorin 
privat.
• Në planet sociale të bashkive nuk ka shënime mbi garancitë e qëndrueshmërisë financiare të 
shërbimeve dhe disponibilitetit të burimeve njerëzore për ofrimin e tyre. Asnjë prej planeve sociale nuk 
parashikon bashkëpunimin me institucionet shëndetësore vendore në procesin e ngritjes dhe të ofrimit të 
shërbimeve sociale.

12 Vlerësimi monetar përfshin vetëm shërbimet e kostuara në planin social vendor, çka do të thotë që nevojat për financim për këto 
shërbime janë më të mëdha se shifrat e paraqitura.

Numri i përgjithshëm i punonjësve në NjVNR

II.2 Burime dhe kapacitete të pamjaftueshme njerëzore në njësitë vendore

Procesi i hartimit të planeve sociale ka përkuar me ngritjen e strukturave përgjegjëse për shërbimet 
sociale në bashki si dhe me krijimin e NjVNR-së në NjA, në zbatim të funksioneve të deleguara me ligj dhe 
që lidhen me administrimin e Ndihmës Ekonomike, pagesave për PAK-un dhe me shërbimet sociale për 
kategoritë në nevojë. Aktualisht, bashkitë paraqesin një situatë mjaft të larmishme sa u takon njësive/
burimeve njerëzore në dispozicion për të vlerësuar nevojat për shërbime, si dhe ofertë të ndryshme 
shërbimesh për t’iu përgjigjur rasteve që duhet të administrojnë.

Për të thelluar njohuritë mbi situatën e bashkive në drejtim të burimeve dhe kapaciteteve njerëzore, si dhe 
të problematikave e tyre në ofrimin e shërbimeve sociale, më poshtë do të paraqesim rezultatet e kësaj 
ankete:

• Pothuaj të gjitha bashkitë shfaqin mungesa në burimet njerëzore që mbulojnë funksionet e mbrojtjes 
sociale. Kështu, 37 për qind e NjA-ve nuk kanë NjVNR. Numri i përgjithshëm i deklaruar i punonjësve në 
NjVNR është 498 dhe, përveç 37 për qind të njësive që nuk kanë asnjë punonjës, 32 për qind kanë vetëm 
1 punonjës, 15 për qind 2 punonjës, 26 për qind kanë 2, 3 dhe 4 punonjës dhe vetëm 4 për qind kanë më 
shumë se 4 punonjës.

• Bashkitë janë pyetur rreth funksioneve që kryejnë strukturat e shërbimit social në bashki. Në rastin e 
funksioneve që lidhen drejtpërdrejt me Fondin Social, bashkitë deklarojnë se, në 33 për qind prej tyre, nuk 
kryhet funksioni i planifikimit strategjik të shërbimeve të kujdesit shoqëror, në 42 për qind të bashkive nuk 
funksionon ngritja e shërbimeve të kujdesit shoqëror dhe monitorimi i cilësisë dhe përshtatshmërisë së 
shërbimeve, ndërsa në 50 për qind të bashkive nuk kryhet prokurimi i shërbimeve të kujdesit shoqëror.

0 1 2 3 4 mbi 4

38% 4%32% 15% 6% 5%

Funksionet e lidhura me shërbimet sociale

Mjaftueshmëria e stafit për përmbushjen e funksioneve

•  Vetëm 20 për qind e bashkive deklarojnë se numri i personelit në strukturën e shërbimit social në bashki 
është i mjaftueshëm për të përmbushur funksionet ligjore. Ndërkohë, 91 për qind e bashkive pohojnë se 
arsyeja për këtë pamjaftueshmëri është mungesa e buxhetit, por ka ende 20 për qind të bashkive që 
deklarojnë si arsye të rëndësishme mungesën e ndërgjegjësimit të autoritetit vendimmarrës për rëndësinë 
e shërbimeve sociale. 

Nuk ekziston

Mbulohet nga një strukturë tjetër

Strukturë kryesore, por që përmbush edhe...

Strukturë e dedikuar vetëm për këtë funksion

Prokurimi i shërbimeve të kujdesit shoqëror

Ngritja e shërbimeve të kujdesit shoqëror dhe monitorimi i cilësisë dhe përshtatshmërisë së shërbimeve

Planifikimi strategjik i shërbimeve të kujdesit shoqëror për territorin e Bashkisë

Arsyet për pamjaftueshmërinë e stafit

• Nga 60 bashkitë që i janë përgjigjur pyetjes nëse personeli është i trajnuar për planifikimin e shërbimeve 
të kujdesit shoqëror, 75 për qind deklaruan se kanë marrë trajnim tre vitet e fundit dhe pjesa më e madhe 
e tyre e vlerësojnë si të dobishëm dhe shumë të dobishëm këtë trajnim. Ndonëse 75% e bashkive pohojnë 
se e kanë trajnuar personelin e tyre, 97 për qind e numrit të përgjithshëm të bashkive shprehen se kanë 
ende nevojë për trajnim.
• Ndër 58 bashki që i janë përgjigjur pyetjes nëse janë trajnuar lidhur me procedurat e ngritjes së 
shërbimeve, 57 për qind e tyre pohojnë se e kanë marrë këtë trajnim dhe e konsiderojnë atë të dobishëm 
dhe shumë të dobishëm. Ndërkohë, 97 për qind e tyre vlerësojnë se kanë ende nevojë për këtë trajnim.
• 23 për qind e 57 bashkive që janë përgjigjur rreth prokurimit të shërbimeve deklarojnë se kanë marrë 
pjesë në këtë trajnim dhe e konsiderojnë atë të dobishëm dhe shumë të dobishëm, por 89 për qind e 
bashkive shprehen se kanë nevojë për trajnim në këtë fushë.
• 31 për qind e 57 bashkive që janë përgjigjur mbi trajnimet në fushën e standardeve kombëtare dhe 
teknikave të monitorimit të cilësisë së shërbimeve shprehen se janë trajnuar dhe e konsiderojnë trajnimin 
e marrë si të dobishëm dhe shumë të dobishëm. Megjithatë, 95% e bashkive shprehen të interesuara të 
vijojnë të marrin trajnime në këtë fushë.

10% 20% 30% 40% 50% 60% 70% 80% 90% 100%

Mungese interesi për të aplikuar nga ana e punonjësve social

Mungesë ndërgjegjësimi të autoritetit vendimmarrës për 
rëndësinë e shërbimeve sociale

Mungese buxheti

20%

Trajnimet sipas fushave

Planifikimi i 

Shkalla e dobishmërisë së trajnimit

II.3 Ndërveprimi institucional

Sipas këndvështrimit të bashkive, ndërveprimi institucional në tri nivelet, vendor, rajonal dhe qendror, 
është si vijon:

• Ndërveprimi bashki – ShSSh: 70 për qind e bashkive shprehen se ShSSh-ja kontrollon ekzekutimin nga 
bashkitë të pjesës së fondit social të financuar nga buxheti i shtetit, 64 për qind e bashkive deklarojnë se 
komunikojnë me ShSSh-në gjatë procesit të përgatitjes së planeve sociale dhe 70 për qind shprehen se 
ndërveprojnë me ShSSh-në për të trajnuar personelin e shërbimit social në bashki.

Përfshirja sociale dhe aksesueshmëria

Standardet kombëtare dhe teknikat e monitorimit të 
cilësisë & përshtatshmërisë së shërbimit

Prokurimi i shërbimeve

Procedurat e ngritjes së shërbimeve

Planifikimi i shërbimeve të kujdesit shoqëror

10% 20% 30% 40% 50% 60% 70%

Shume i dobishëm I dobishëm Pak i dobishëm Aspak i dobishëm

% e rasteve të ndërveprimit me Shërbimin Social Shtetëror

• Ndërveprimi bashki – MShMS: 54 për qind e bashkive shprehen se struktura përgjegjëse e shërbimit social 
nuk ka komunikim të drejtpërdrejtë me MShMS-në. Nga 46 për qind e bashkive (28) që deklarojnë se 
komunikojnë me ministrinë, vetëm 4 prej tyre pohojnë se kanë komunikuar me të për çështje të Fondit 
Social. Pjesa më e madhe e bashkive shprehen se ministria duhet t'i mbështetë më shumë me buxhet të 
dedikuar për shërbimet sociale dhe me një vlerë më të madhe financiare, me trajnime për rritjen e 
kapaciteteve dhe për financimin e Planit Social e ngritjen e qendrave komunitare.

Për vlerësimin e nevojave për  shërbimet sociale

Kontrollon zbatimin e fondit social, financuar nga buxheti 
qendror

Për rezultatet e monitorimit të shërbimeve, financuar pjesër-
isht/tërësisht nga ...
Bashkërëndojmë gjatë hartimit të planeve sociale

Referojmë raste sociale që kërkojnë shërbime në nivelin e 
qarkut/kombëtare

Për informimin mbi monitorimin e DR për shërbimin e përkuj-
desjes alternative për ...

Propozojmë ndryshime/përmirësime të akteve ligjore/nënlig-
jore

Për nevojat për trajnime të stafeve në Bashki dhe institucionet 
e varësisë

Komunikimi Bashki -MSHMS

% e rasteve te komunikimit me MSHMS

JOPO

54%46%

Vlerësim, monitorim dhe menaxhim rastesh të ndryshme

Barazia gjinore, dhuna në familje, mbrojtja e fëmijëve

Trajnime për ngritjen e kapaciteteve të punonjësve

Buxhetim të vazhdueshëm për shërbime të kujdesit shoqëror 
të...

Udhëzime, Akte nënligjore, rishikimi i ligjeve ekzistuese

Orientim për aplikimet për fondin social

Të tjera

Raportim statistikor dhe për nevojat specifike

% e drejtimeve që MSHMS duhet ti mbështesë më shumë në të ardhmen

• Ndërveprimi bashki - shoqëri civile. Bashkitë shprehen se bashkëpunojnë me organizatat e shoqërisë 
civile dhe ky bashkëpunim lidhet më së shumti me fushata informimi dhe komunikimi (82 për qind), 
trajnime (67 për qind), financimin e shpenzimeve gjatë menaxhimit të rasteve sociale (64 për qind) dhe 
menaxhimin e rasteve (74 për qind) që referohen tek shërbimet e ofruara nga këto organizata.

5% 10% 15% 20% 25% 30% 35%

Buxhet të dedikuar dhe shtuar për shërbimet sociale

Trajnime për ngritjen e kapaciteteve të punonjësve

Financimin e Planit Social dhe ngritjen e Qendrave 
Komunitare

Ndikim në Bashki për përmirësimin/shtimin e strukturës 
së shërbimit social

Asistim dhe orientim specifik për aplikimin në thirrjet 
për fondin social

Udhëzime, Akte nënligjore, rishikimi i ligjeve ekzistuese

Trajtim specifik të rasteve të dhunës ndaj grave/
fëmijëve
Për ofrim shërbimesh sidomos për të moshuarit dhe 
personat me AK

Shtimin e pagesës së PAK dhe NE për mbulimin e 

% e rasteve te bashkepunimit me OSHC

II.4 Financimi i Planit Social Vendor dhe aplikimi për fondin social

Financimi i planit social vendor dhe fondi social që bashkitë duhet të krijojnë si instrument për të ngritur 
shërbimet e reja dhe për të konsoliduar ato ekzistuese përbën një shqetësim thelbësor për bashkitë dhe, 
njëkohësisht, në kushtet e buxheteve të kufizuara vendore, një justifikim për pamundësitë me të cilat 
ndeshen ato. Më poshtë paraqiten disa nga momentet që lidhen me kushtet financuese të bashkive dhe 
me situatën/problematikën e fondit social në nivel vendor.
• Bashkitë u pyetën mbi burimet e financimit për zbatimin e Planit Social. Burimet e përdorura janë të 
disallojshme. Kështu, 41 nga 61 bashkitë deklarojnë si burim financimi fondet e buxhetit të shtetit, 33 
përdorin të ardhurat e veta, 21 financohen nga Fondi Social i transferuar nga MShMS-ja dhe 30 bashki 
përdorin fonde të organizatave joqeveritare. Ka vetëm dy bashki që përdorin të ardhura nga zbatimi i 
tarifave për shërbimet që ofrojnë.

Fushata informimi dhe komunikimi

Trajnime/iniciativa për ngritje kapacitetesh

Menaxhimin e rasteve sociale

Financim të shpenzimeve për menaxhim rasti

82%

67%

74%

64%

Referimi tek OJF që ofrojnë shërbime sociale 69%

Përqindja e burimeve të financimit të aplikuara për zbatimin e Planit Social

% e burimeve të financimit te të cilat janë drejtuar bashkitë

  Në tri vitet e fundit (2019-2021), rezulton se përqindja e të ardhurave të veta që kanë përdorur bashkitë 
për të financuar aktivitetet e planit social është rritur, mesatarisht, me 4,8 për qind në vitin 2019, 5,8 për 
qind në vitin 2020 dhe 6,1 për qind në vitin 2021. Megjithatë, në vitin 2021, 65 për qind e bashkive kishin më 
pak se 2 për qind nga të ardhurat e veta për financimin e planit social vendor.

Të tjera, specifiko: Fondi Social

Të ardhurat nga burimet e veta dhe nga pasuritë që 
zotëron bashkia.
Të ardhurat nga burimet e veta dhe nga pasuritë që 
zotëron ministria përgjegjëse për çështjet sociale

Të ardhurat nga zbatimi i tarifave për shërbime të 
ndryshme të kujdesit shoqëror
Financime jashtëbuxhetore nga organizata vendase-
apo të huaja ose persona të tjerë

Të ardhurat vjetore nga Buxheti i Shtetit

Organizatave vendase

Organizatave ndërkombëtare

Të ardhurat nga tarifat e shërbimeve

Shërbimit Social Shtetëror

Ministrisë së Shëndetësisë dhe Mbrojtjes Sociale

Bashkisë

Mesatarja e % të ardhurave të veta të Bashkisë të alokuara për zbatimin e Planit 
Social ?

% e te ardhurave te veta alokuar per Planin Social

% e metodave të përgatitjes së aplikimeve te FS

• Njëzet e dy bashki pohojnë se nuk kanë aplikuar asnjëherë për fonde në kuadrin e thirrjeve për aplikime 
nga ana e MShMS-së. Për 16 prej tyre, arsyeja lidhet me vështirësitë e hasura për hartimin e projektit dhe, 
për 6 bashki, lidhet me mungesën e informacionit.

• Bashkitë aplikuese për fonde në kuadrin e thirrjeve për financim nga Fondi Social u pyetën se cila 
strukturë e përgatit aplikimin e bashkisë. Prej tyre, 27 bashki konfirmuan se ishte struktura përgjegjëse për 
shërbimet sociale ajo që merrej me përgatitjen e tij, 17 bashki konfirmuan se projekti formulohet nga 
bashkëpunimi midis strukturës përgjegjëse për shërbimin social me njësinë e projekteve të bashkisë; 14 
bashki pohuan se projekti përgatitet si bashkëpunim i strukturës përgjegjëse për shërbimin social me 
organizata joqeveritare dhe vetëm 3 bashki kishin marrë konsulencë nga jashtë për këtë qëllim. 64 për 
qind e bashkive deklarojnë se ndeshin vështirësi gjatë përgatitjes së aplikimit në Fondin Social, për shkak 
të mungesës së eksperiencës dhe ekspertizës. Për të tejkaluar vështirësitë, mënyra më e preferuar për 
bashkitë është të angazhojnë konsulentë të jashtëm dhe të marrin trajnime për këtë qëllim, përfshi 
orientimin nga ana e MShMS-së.

44% 23%28% 5%

Vetëm struktura përgjegjëse e shërbimit social në Bashki

Struktura përgjegjëse e shërbimit social në Bashki në bashkëpunim me njësinë e projekteve të Bashkisë

Struktura përgjegjëse e shërbimit social në Bashki në bashkëpunim me një organizatë joqeveritare

Konsulent jashtë Bashkisë

Vështirësitë gjatë përgatitjes së projektit për aplikim

Pengesa që nuk aplikohet për financime nga donatore/OJF

• Bashkitë hasin vështirësi edhe në aplikimet tek organizatat ndërkombëtare. Prej tyre, 33 bashki nuk kanë 
aplikuar asnjëherë për fonde te donatorët, për shkak të vështirësisë në përgatitjen e aplikimeve dhe 
mungesës së informacionit mbi mundësinë e aplikimit.

  52%

Nuk kemi informacion ku të aplikojmë

Vështirësi për përgatitjen e aplikimeve

5% 10% 15% 20% 25% 30% 35% 40%

Mungese informacioni për thirrjet

Vështirësia në mbledhjen e të dhënave 
nga institucionet e ndryshme
Llogaritja e kostove te aktiviteteve, 
moskostimi i planit

Kërkohet trajnime për këtë lloj aplikimi

 5%

 8%

 8%

18%

Mungesë eksperience dhe stafi, nuk kemi 
ekspertizë për hartim projektesh

36%

45%

50%

55%

60%

65%

 61%

Fondi Social është planifikuar për herë të parë si zë i veçantë në buxhetin e MShMS-së në vitin 2019, çka 
shënoi materializimin e një instrumenti tepër të rëndësishëm financiar për të mbështetur sistemin e 
shërbimeve sociale në nivel bashkie, qarku dhe vendi. Për shpërndarjen e këtij fondi te bashkitë, në 
periudhën 15 prill-20 maj 2019, MShMS-ja shpalli thirrjen për aplikime, që ftonte bashkitë të aplikonin për 
financimin e projekteve të ofrimit të shërbimeve të kujdesit shoqëror në nivel vendor, sipas parashikimeve 
të planit social të bashkisë, miratuar me vendim të këshillit bashkiak. Për t’iu ardhur në ndihmë bashkive 
në procesin e aplikimit, ministria hartoi udhëzuesin dhe një format tip për paraqitjen e buxhetit. Udhëzimi 
për Thirrjen I përfshin qëllimin dhe fushëveprimin e thirrjes, kohëzgjatjen e projektit të propozuar nga 
bashkia, buxhetin e propozuar, si dhe kriteret që duhen plotësuar, që aplikimet të klasifikohen si të 
financueshme.

Udhëzimi përcakton qartë se bashkitë aplikuese janë përgjegjëse për menaxhimin e planit social dhe 
udhëheqjen institucionale. Ai specifikon formularin e aplikimit, mënyrën e vlerësimit të propozimeve nga 
grupi i punës, krijuar me urdhër të ministrit të Shëndetësisë dhe Mbrojtjes Sociale, si dhe hapat që ndiqen 
gjatë vlerësimit të aplikimeve (verifikimi administrativ, vlerësimi i përshtatshmërisë së propozimit që 
përcakton elementet e pafinancueshme, kriteret e vlerësimit, cilësia e propozimit, novacioni dhe 
vazhdimësia, efektiviteti, qëndrueshmëria, përpilimi i listës së aplikimeve që kalojnë procesin e 
përzgjedhjes përfundimtare, përzgjedhjen përfundimtare dhe njoftimin e vendimit të komisionit të 
vlerësimit të kërkesave për financim). Udhëzimi përmban dy shtojca, përkatësisht Shtojcën A, “Formulari i 
Aplikimit për Fondin Social Buxhetor”, që përfshin një kopje të planit social vendor të miratuar, përshkrimin 
e propozimit, përmbledhje të shkurtër të propozimit, objektivat, rezultatet e pritshme, përfituesit, 
përshkrimin e aktiviteteve, monitorimin dhe vlerësimin, organizimin dhe menaxhimin, planin e punës, 
qëndrueshmërinë, partneritetin dhe buxhetin dhe Shtojcën B, që kërkon dokumentet mbështetëse nga 
aplikuesi dhe partnerët, si NIPT-in, kopje të planit social vendor, NIPT-in për partnerët, si dhe aktin e 
themelimit të organizatave partnere.

Në përgjigje të Thirrjes 1, aplikuan 25 nga 33 bashkitë që rezultonin me një plan social të miratuar. Thirrja e 
vitit 2019 është eksperienca e parë e MShMS-së në shpërndarjen e Fondit Social përmes Grupit të Punës 
të ngritur me Urdhrin Nr. 466 të ministrit, datë 14.06.2019, i cili përbëhet nga përfaqësues të MShMS-së dhe 
të ShSSh dhe ka si objekt të punës së tij shqyrtimin e propozimeve dhe të kërkesave për mundësi financimi, 
si dhe vendimin për shpërndarjen e fondeve buxhetore për financimin me anë të Fondit Social të NjQV-së 
dhe financimin e propozimeve të ardhura nga qarqet dhe OJF-të, sipas kriterit të nevojës më të madhe 
(brenda 30 ditëve nga afati i dorëzimit të kërkesave). Grupi i punës ndihmohet gjatë aktivitetit të tij nga 
Sekretariati Teknik.

III.1 Dy thirrje për aplikime, 22 projekte të financuara
III. Aktivizimi i Fondit Social

Problematikat kryesore të konstatuara në aplikimet e bëra nga bashkitë në përgjigje të Thirrjes I, sipas 
referimeve të Sekretariatit Teknik për Grupin e Punës janë:

1. Aplikime me mungesa dhe pasaktësi të dokumentacionit dhe informacionit të kërkuar (7 aplikime), 
aplikime që nuk kanë propozim konkret, sipas parashikimeve në Planin Social vendor (4 bashki), 
mosparaqitje e Shtojcës dhe planit të punës, mungesë e vendimit të këshillit bashkiak për miratimin e 
planit, mungesë e dokumentit të NIPT-it;

2. Kërkesa për financimin me 100% të buxhetit të propozuar, ndërkohë që kriteret ligjore saktësojnë se 
masa e financimit duhet të jetë deri në 90% të shumës së përgjithshme të projektit për vitin e parë, deri në 
60% për vitin e dytë dhe deri në 10% për vitin e tretë;

3. Propozime me kërkesë për financim punimesh rindërtimi apo rehabilitimi mjedisesh apo financim 
prapaveprues për projekte që kanë përfunduar ose që janë në zbatim nga donatorë të tjerë;

4. Dorëzim i aplikimeve jashtë afateve të njoftuara.
Rezulton se përllogaritja e fondeve që do t’u transferoheshin bashkive është kryer pas qartësimit nga 
komunikimi me bashkitë lidhur me kohëzgjatjen e projektit dhe koston e parashikuar, si dhe pas 
komunikimit me Ministrinë e Financave për të ofruar ndihmë në llogaritjen e kësteve.

Grupi i punës e ka marrë vendimin për shpërndarjen e Fondit pesë muaj pas dorëzimit të aplikimeve, në 
tetor të vitit 2019. Për shtatë bashki, fondi ka nisur të lëvrohet menjëherë në shumën 9,220,360 lekë. Për 
shtatë bashki të tjera, fondet janë lëvruar për zbatimin e projekteve të tyre në vitin 2020 (3 bashki kanë 
paraqitur projektpropozime me afat zbatimi 3-vjeçar) në vlerën 59,897,006 lekë. Financimet për vitin 2021 
dhe 2022 për projektet 3-vjeçare janë, përkatësisht, 13,181,660 lekë dhe 7,523,802 lekë.

Thirrja II për aplikime përfshin periudhën 20 tetor 2020 - 30 nëntor 2020, që numëroi 42 aplikime të 
paraqitura për financim nga ana e bashkive, ndër të cilat 30 bashki aplikonin për herë të parë dhe 12 të 
tjerat ishin përfituese të financimeve në kuadrin e Thirrjes I.

Duke marrë shkas nga përvoja e krijuar gjatë Thirrjes I, u bënë ndryshimet e nevojshme në udhëzuesin dhe 
formatet shoqëruese të Thirrjes II për propozimet për financim nga Fondi Social. Kështu, udhëzimi i thirrjes 
pasardhëse u përmirësua/saktësua në elemente, si: kohëzgjatja minimale/maksimale e zbatimit të 
projektit të propozuar, 12-36 muaj (pra, u refuzua financimi i projekteve me kohëzgjatje më pak se 12 muaj 
dhe më shumë se 36 muaj), detyrimi për raportim çdo katër muaj mbi projektin e financuar nga Fondi 
Social pranë Drejtorisë Rajonale të ShSSh-së (detyrim ligjor), sipas një formati raportimi bashkëngjitur 
udhëzimit (Shtojca D), kriteret e vlerësimit të propozimit duke specifikuar peshën e tyre në %, formulari i 
rishikuar i aplikimit me informacion mbi numrin e shtetasve me banim në bashki, numri i fëmijëve dhe 
mosha e tyre, numri i shërbimeve ekzistuese (ditore / rezidenciale), së bashku me të dhënat rreth numrit të 
përfituesve, sipas grupit të synuar (fëmijë, gra dhe vajza, PAK, mosha e tretë), qendrat multifunksionale, 
shërbime të tjera, si dhe të dhëna për personelin social në bashki. Gjithashtu, është shtuar një rubrikë e re 
me një listë të shërbimeve publike dhe jopublike të kujdesit shoqëror, që ofrohen në territorin e bashkisë 
(viti i fillimit, tipologjia e shërbimit, numri i përfituesve, numri i personelit që ofron shërbimet, financimi 
(publik/jopublik), si dhe komente për secilin shërbim). Udhëzimi ka qartësuar në rubrikën, “Shënime të 
rëndësishme për aplikuesit”, aspekte të plotësimit dhe mbështetjes dokumentare të propozimit. Udhëzimi 
parashikon që plani i punës të jetë mujor dhe jo katërmujor, si më parë.

Nga komunikimi i Sekretariatit Teknik, pas shqyrtimit të aplikimeve, në shkurt 2021, vërehet se 18 bashki 
aplikuese kanë pasur mangësi në dokumentacion, ndërsa të tjerat, ndonëse kanë qenë me 
dokumentacion të plotë, kanë paraqitur plane sociale vendore të pakostuara (pesë prej tyre), kanë 
aplikuar për vijimin e financimit të projekteve të tyre të kualifikuara si fituese në kuadër të Thirrjes I dhe me 
kohëzgjatje 3 vjet (3 bashki) ose kërkojnë ridhënie të fondeve të miratuara, por të papërdorura (3 bashki).

Nga pikëpamja e natyrës së shërbimeve të propozuara, pjesa më e madhe e propozimeve kanë të bëjnë 
me ngritjen e shërbimeve të reja në bashki. Kështu, gjashtë prej bashkive që kanë aplikuar për herë të parë 
kanë paraqitur projektpropozime 3-vjeçare (një projekt të lidhur me deinstitucionalizimin dhe pesë 
projekte shërbimesh të reja), dy bashki kanë paraqitur projekte 2-vjeçare (1 projekt lidhet me ofrimin e një 
shërbimi të ri dhe 1 projekt me një shërbim shtesë të atij ekzistues), ndërsa katër bashki paraqitën projekte 
njëvjeçare (të gjitha lidhur me shërbime të reja).

Nga gjashtë bashkitë aplikuese për herë të dytë, dy bashki kanë aplikuar për projekte me afat 12-mujor, 
një bashki ka aplikuar për një projekt me afat 24-mujor dhe tri bashki kanë aplikuar për projekte me afat 
36-mujor.

Problematikat e shfaqura në aplikimet e Thirrjes II, sipas raportimeve të Sekretariatit Teknik për Grupin e 
Punës, janë më së shumti të ngjashme me ato të ndeshura në Thirrjen I për këto aplikime, si: plan social i 
paplotë, i pakostuar apo i pamiratuar, buxhet vetëm për një muaj, kërkesë vetëm për financim punimesh 
ndërtimi dhe rehabilitimi apo për një financim mbi 90% të buxhetit për projektet që janë në zbatim për më 
shumë se një vit, mungesë e formularit për buxhetin, numër i papërcaktuar përfituesish, mungesë e 
dokumentit të NIPT-it apo propozime për zbatimin e projekteve të kualifikuara më parë si fituese, por të 
pazbatuara për shkak të vonesave nga pandemia ose shkaqe të tjera të paparashikuara.

Grupi i punës ka miratuar 14 nga 42 projektet e paraqitura për financim. Disa nga shqetësimet e ngritura 
nga ana e anëtarëve të grupit të punës, të cilat marrin rëndësi në kuadrin e trajtimit të Fondit Social, janë:

• Gjatë zbatimit të projekteve të financuara në kuadrin e Fondit Social (Thirrja I), ka rezultuar se disa 
qendra nuk u janë përgjigjur me shërbime rasteve të individëve në nevojë të referuara nga ShSSh-ja. Për 
këtë shkak, u vendos që kontrata e financimit të specifikojë detyrimin e qendrave për t’iu përgjigjur me 
shërbime kërkesave të ShSSh-së.

• Bashkëpunimi midis sektorit shëndetësor dhe sektorit social (të dyja fusha të mbuluara nga MShMS-ja), 
në kuadrin e synimit për të integruar shërbimet sociale me ato shëndetësore, mbetet një faktor shumë i 
rëndësishëm për t’iu përgjigjur nevojave të individëve nga kategoritë në nevojë. Për këtë, është financuar 
ngritja e shërbimit të dyfishtë brenda strukturës spitalore (Qendra Lilium), ku përfitohen të gjitha shërbimet 
së bashku (mjekësi ligjore, mbështetje psikologjike, ndihmë juridike apo marrje e urdhrit të mbrojtjes).

• Ofrimi i shërbimeve për kategorinë e PAK të moshës mbi 21 vjeçe është shumë i rëndësishëm, pasi numri 
i personave me aftësi të kufizuar mbi 21 vjeç është i konsiderueshëm. Transformimi i një apo dy qendrave 
të shërbimeve sociale për këtë qëllim mund të jetë një fillim i mirë në këtë drejtim. ShSSh-ja e njeh gjendjen 
aktuale dhe është e qartë për procesin transformues, i cili duhet mbështetur me akte të posaçme ligjore, 
për t’i hapur rrugën financimit të mëtejshëm në kuadrin e fondit social.

• Në praktikën aktuale, është vërejtur se financimi i bashkive bëhet pa marrë në konsideratë shërbimet që 
lidhen me plotësimin e treguesit të IPA-s. Harmonizimi i financimit për shërbime me realizimin e treguesve 
në kuadrin e mbështetjes nga programi IPA është i rëndësishëm.

• Financimi i shërbimeve që lidhen me zbatimin e reformave në fushën e shërbimeve të parashikuara në 
Strategjinë e Mbrojtjes Sociale, si shërbimet për të moshuarit dhe deinstitucionalizimi i shërbimeve 
rezidenciale, duhet nxitur më tej në kuadrin e financimeve nga fondi social.

Tabela 1: Masa e financimit dhe burimet për projektet e miratuara në kuadrin e 
Thirrjes I dhe II të fondit social

Aplikimet

Thirrja I 70 000 000 110 996 968
62 595 734

Aplikimet Financimi

Miratuar

8 17
(56%)

26 116 434

(24%)

22 284 800

(20%)

7 404 266

(10.5%)

Thirrja II

Thirrja II

200 000 000

200 000 000

201 074 370
107 396 244

14 28
(53%)

62 872 928

(31%)

30 805 198

(15%)

92 603 756

(46.3%)

Refuzuar Bashkia DonatorëtFondi social

Fondi i parashikuar 
nga buxheti i shtetit

Fondi i social i 
papërdorur (lek)Buxheti total i 

projekteve (lek)

Në proces vlerësimi

Tabela 2: Informacion i detajuar mbi projektet e financuara me Fondin Social, 
Thirrja I dhe I

• Shuma totale e buxhetit të projekteve të 
aprovuara dhe të zbatuara apo në zbatim është 
110 996 968 lekë, 56% e të cilave (62 595 734 lekë) 
është mbështetur nga buxheti i Fondit Social, 24% 
nga të ardhurat e bashkisë dhe 20% nga buxheti i 
donatorëve të tjerë. 
• Projektet e financuara janë: shërbime për fëmijë, 
përfshi fëmijët me aftësi të kufizuar (5 projekte), 
shërbime për të moshuar (2 projekte) dhe 
shërbime për gratë e dhunuara (1 projekt).
• Afati i zbatimit të projekteve të financuara: 6 
projekte 12-mujore dhe 2 projekte 36-mujore. 
• Zbatimi i projekteve ka përfunduar dhe buxheti 
nga Fondi Social është lëvruar plotësisht për 
gjashtë projekte me afat zbatimi një vit, ndërsa dy 
projektet e tjera vijojnë zbatimin. 
• Financimi mesatar i projekteve nga buxheti i 
Fondit Social varion nga 36% në 85%, ndërsa 
vërehet se financimi nga ky buxhet është mbi 50% 
e vlerës së përgjithshme të projektit për shtatë nga 
tetë projekte (për 50% të projekteve është mbi 
70%). 
• Nga informacioni rezulton se për projektet e 
miratuara nuk ka modifikime të 
shumës së kërkuar gjatë vlerësimit të aplikimeve 
dhe buxheti është financuar në masën 100% të 
vlerës së kërkuar. 
• Për të gjithë projektet e financuara, bashkitë 
aplikuese kanë parashikuar kontribut me të 
ardhurat e veta, që shkon nga 10% - 42%. 

• Buxheti gjithsej i projekteve të miratuara për 
mbështetje nga Fondi Social është 201 074 370 
lekë, nga të cilat rreth 53% (107 396 244 lekë) është 
financuar nga buxheti i Fondit Social, 31% nga të 
ardhurat e vetë bashkive dhe 15% nga donatorët. 
• Projektet e financuara mbulojnë kryesisht nevojat 
për shërbime për fëmijët më aftësi të kufizuara 
(8/14 projekte), dhuna në familje (2/14 projekte), 
qendra multifunksionale (2/14 projekte), qendër 
sociale ditore për të moshuarit (një projekt) dhe 
shërbime PAK (një projekt). 
• Afati i zbatimit të projekteve shtrihet në një 
periudhë 8-mujore (një projekt), 12-mujore 
(7 projekte), 24-mujore (një projekt) dhe 36-mujore 
(5 projekte). 
• Zbatimi i projekteve raportohet të jetë në proces 
dhe financimi nga Fondi Social është lëvruar 
pjesërisht. 
• Shuma e kërkuar për financim nga Fondi Social 
është rivlerësuar për shtatë projekte (50% e numrit 
të projekteve të aprovuara për financim) nga ana 
e komisionit të vlerësimit të aplikimeve. Për dy 
projekte ka një ulje drastike të buxhetit të miratuar 
për financim, krahasuar me atë që është kërkuar 
(përkatësisht, 30% dhe 50%).
• Financimi i projekteve nga buxheti i Fondit Social 
është mesatarisht 53% dhe, në bazë projekti, ai 
shkon nga 30%-90%. Për 10 nga 14 projektet e 
financuara, mbulimi nga Fondi Social përfaqëson 
mbi 50% të buxhetit të përgjithshëm të projektit. 
Pjesa tjetër është financuar me të ardhurat e 
bashkisë ose me kontributin e donatorëve.

Fondi Social - Thirrja e I

25 bashki aplikuese 42 bashki aplikuese
I. Miratuar 8 aplikime (të zbatuara ose ende në zbatim) I. Miratuar 14 aplikime (në zbatim)

Fondi Social - Thirrja e II

• Vetëm gjysma e projekteve të financuara kanë 
parashikuar financim nga donatorët. Vetëm në 
rastin e një projekti financimi nga donatori është në
masën 46% të buxhetit të projektit. Fondet 
donatore në projektet fituese, me ndonjë 
përjashtim, ose nuk ekzistojnë ose janë minimale 
në raport me 
financimin e Fondit Social.
• 72% e Fondit Social është përdorur për financimin 
e tre nga 8 projektet e financuara (qendra për 
shërbime për fëmijën dhe familjen në Durrës, 
shtëpia e të moshuarve në Durrës dhe shërbimet 
për viktimat e dhunës).

• 6 projekte të refuzuara janë aplikuar nga bashki 
të vogla, 3 aplikime janë nga bashki të mesme dhe 
2 aplikime janë nga bashkia e Tiranës (Tirana 1 dhe 
Tirana 3);
• 4 ndër 11 aplikimet e refuzuara nuk kanë 
paraqitur një projekt konkret;
• 9 ndër 11 aplikimet e refuzuara nuk kanë të 
parashikuar kontribut financiar nga të ardhurat e 
veta të bashkisë;
• Vetëm një ndër 11 aplikimet ka të parashikuar 
kontribut financiar nga donatorë të tjerë;
• 8 aplikime të refuzuara, nuk kanë asnjë 
përcaktim për periudhën e zbatimit ose kanë 
propozuar një periudhë shumë të shkurtër zbatimi, 
që shkon nga 3-6 muaj;

• Aplikimet e refuzuara kanë këtë shpërndarje: 21 
aplikime janë paraqitur nga bashki të vogla, 6 janë 
paraqitur nga bashki të mesme dhe një aplikim 
nga bashkia e Durrësit.
• Katër projekte nuk kanë parashikuar financim 
nga të ardhurat e veta të bashkisë.
• Kontributi i donatorëve është joekzistues për të 
gjitha aplikimet e refuzuara, me përjashtim të një 
projekti që lidhet me ndërtimin e një qendre 
shumëfunksionale në Durrës. 

• Të gjitha projektet e financuara nga buxheti i 
Fondit Social parashikojnë financim me të ardhurat 
e veta të bashkisë, përveç një projekti të miratuar 
për bashkinë e Tiranës, ku nuk ka asnjë financim 
nga të ardhurat e veta (90% e financimit është nga 
Fondi Social dhe 10% nga donatorë).
• Kontributi i bashkive fituese në financimin e 
projekteve shkon nga 20%-58% të buxhetit të   
përgjithshëm të projektit.
• Kontributi i donatorëve është mesatarisht 15%. 7 
nga 14 projektet e financuara kanë kontribut të 
donatorëve në financim. Kontributi më i lartë i 
donatorëve si pjesë e financimit, shënohet për dy 
projekte (përkatësisht, 30%). 
• 66% e Fondit Social është përdorur për të 
financuar 4 projekte, ndërsa 34% për 10 projektet e 
tjera të financuara. 
• Parandalimi i institucionalizimit dhe 
deinstitucionalizimi i fëmijve nga institucionet e 
përkujdesit shoqëror në Vlorë dhe në Korçë kanë 
përdorur 40% të Fondit Social të caktuar (20% secili 
projekt).

II. Refuzuar 11 aplikime (Berat, Ura Vajgurore, Shijak, Belsh, 
Peqin, Fier, Mallakastër, Kolonjë, Kamëz, Tiranë 1, Tiranë 3)

II. Refuzuar 28 aplikime

• Projektet e refuzuara rrokin shërbime të 
ndryshme: 13 projekte kanë në fokus shërbime për 
të moshuar, 6 projekte lidhen me krijimin e 
qendrave shumëfunksionale, 5 projekte me PAK 
dhe 3 projekte nuk kanë një fokus të qartë që të 
lidhet me ngritjen e shërbimeve të reja apo me 
fuqizimin e atyre ekzistuese.

• Ndër projektet e pazbatuara, një i përket një 
bashkie të vogël, ndërsa pesë projektet e tjera u 
përkasin bashkive të mesme apo të mëdha (një 
projekt i përket Tirana 2);
• Ndonëse projektet janë miratuar për financim, 
ato nuk janë zbatuar nga ana e bashkive. Arsyet e 
moszbatimit të projekteve janë: 

1. Shërbimi i asistencës shtëpiake për të moshuarit 
në banesë, Bashkia Tiranë - vështirësitë e krijuara 
nga situata epidemiologjike e pandemisë 
Covid-19, si dhe për shkak të procedurave të 
prokurimit, të cilat tejkalonin kohën e lejuar të 
përdorimit të fondit të dhënë nga MShMS-ja si 
Fond Social për vitin 2020.
2. Qendra Shumëfunksionale për Fëmijët e 
Pafavorizuar të Bashkisë Vlorë - vështirësitë e 
krijuara nga situata epidemiologjike e Pandemisë 
Covid-19, që nuk lejoi rikonstruksionin në kohë të 
ambienteve të Qendrës. 
3. Qendra Shumëfunksionale për Zhvillimin e Fëmi-
jëve dhe Fuqizimin e Familjeve, Bashkia Sarandë – 
ka pasur vështirësi të krijuara nga situata epidemi-
ologjike e pandemisë Covid-19. Ndërkohë që ka 
përfunduar rindërtimi i ambienteve të shërbimit, ku 
kushtet vlerësohen si optimale, vazhdon puna për 
mobilimin dhe plotësimin me mjete didaktike.
4. Qendra Shumëfunksionale “Reago”, në njësinë 
administrative Mamurras të Bashkisë Kurbin - 
godina në funksion të këtij projekti nuk është e lirë, 
për shkak të përdorimit të saj për nevoja emerg-
jente shëndetësore të komunitetit, pas dëmtimit të 
banesave dhe strukturave të tjera nga termeti i 26 
nëntorit 2018.

III. Të miratuara dhe të pazbatuara – nuk ka.

III. Gjashtë aplikime të miratuara dhe të pazbatuara (Pesh-
kopi, Maliq, Kurbin, Tiranë 2, Sarandë, Vlorë);

Fondi Social - Thirrja e I Fondi Social - Thirrja e II



41

5. Qendra emergjente për fëmijët në situatë rreziku 
të menjëhershëm në Bashkinë Maliq - pamundësi 
për përdorimin e Fondit Social për rindërtimin e 
mjediseve të Qendrës, pasi këto shpenzime 
klasifikohen si shpenzime për investime.
6. Zgjerimi i Shërbimit Lëvizës ekzistues, “Tungjatje-
ta Jetë”. për ofrimin e përkujdesit në shtëpi për 
fëmijët me Aftësi të Kufizuar në Bashkinë Dibër 
(njësia administrative Fushë-Çidhën dhe Sllovë) -
vështirësitë e krijuara nga situata epidemiologjike e 
pandemisë Covid-19.

Diskutimi me përfaqësues të bashkive të financuara

Për të kuptuar më mirë problematikat e ndeshura gjatë zbatimit të projekteve të financuara nga Fondi 
Social, u zhvilluan dy seanca diskutimi dhe shkëmbimi mendimesh, përkatësisht, me përfaqësues të
bashkive të financuara nga Fondi Social dhe përfaqësues të organizatave joqeveritare apo drejtues të
qendrave komunitare në varësi të bashkive, zbatuese të projekteve të financuara.

• Pjesa më e madhe e bashkive të financuara në kuadrin e fondit social nga MShMS-ja kanë krijuar fondin 
social lokal, me të ardhurat e veta, si dhe me të ardhura nga organizatat me të cilat bashkëpunojnë. Ato 
financojnë disa shërbime me këtë fond, por ai është shumë i vogël në raport me nevojat e vlerësuara për 
shërbime shoqërore në territoret e tyre. Bashkia e Tiranës, fondi social i së cilës, pa kontributin e Fondit 
Social të MShMS-së, është rreth 21,000,000 lekë, pa përfshirë këtu fondin që përdoret për mbështetjen e 
familjeve që nuk kualifikohen për NE nga sistemi i pikëzimit dhe nga transferta e kushtëzuar prej 6%, 
thekson se ka hasur vështirësi për prokurimin e fondeve, për shkak të faktit se Ligji për Prokurimet Publike 
nuk përfshin shërbimet. Kjo vështirësi është tejkaluar duke përdorur një metodë të sugjeruar nga PNUD-i në 
kuadrin e programit ReLOaD13, me anë të së cilës u është bërë thirrje të gjitha organizatave të shoqërisë 
civile, mbështetur në fushat e parashikuara si përparësi nga Plani Social, siç ishin të moshuarit, personat 
me aftësi të kufizuara, përdoruesit e lëndëve narkotike, fëmijët në konflikt me ligjin për të paraqitur 
propozimet e tyre. Organizatat iu përgjigjën thirrjes me dorëzimin e 30 projektpropozimeve, ndër të cilat 
12 u shpallën fituese. Bashkia e Tiranës, për vitin 2022, ka përcaktuar një fond social prej 26,000,000 lekësh, 
i cili do të shpërndahet duke zbatuar VKM Nr. 768, datë 15.12.202114, miratimi i të cilit, ndryshe nga më 
parë, do të jetë lehtësues për prokurimin e fondit social.

• Ndonëse kanë të njëjtat funksione, bashkitë në Shqipëri dallojnë shumë për nga madhësia e territorit 
dhe terreni gjeografik, profili demografik, social dhe ekonomik, situata financiare, niveli i të ardhurave që 
prodhojnë, nevojat për shërbime, oferta e shërbimeve, largësia nga bashkitë e tjera, mundësia për 
zhvillim etj. Gjithashtu, në një pjesë të konsiderueshme të bashkive, veçanërisht në bashkitë e vogla, nuk 
ka prani të organizatave joqeveritare, madje, ato shprehen se këto organizata kanë më shumë interes të 
zhvillojnë aktivitete në bashkitë e mëdha. Sipas tyre, fondi lokal social dhe fondi social i MShMS-së janë të 
pamjaftueshëm për të krijuar ofertën e shërbimeve të nevojshme.

III.2 Problematikat e hasura nga pikëpamja e bashkive dhe aktorëve zbatues 

13 Programi ReLOaD fokusohet në institucionalizimin e ndërveprimit të pushtetit vendor me organizatat e shoqërisë 
civile dhe forcimin e kapacitetit të aktorëve institucionalë për një partneritet efektiv. 
14 VKM Nr. 768 datë 15.12.2021, “Për përcaktimin e llojeve të shërbimeve sociale dhe shërbimeve të tjera specifike, 
llojeve të shërbimeve të veçanta, për të cilat mund të rezervohet e drejta e pjesëmarrjes së organizatave në procesin e 
prokurimit publik, si dhe rregullave të tjera për prokurimin e tyre”.



• Sigurimi i qëndrueshmërisë së shërbimeve pas vitit të tretë të financimit mbetet problematik. Ky realitet 
është i vështirë në bashkitë e vogla, të cilat i kanë shumë të kufizuara mundësitë për të rritur të ardhurat e 
veta. Bashki si ajo e Kukësit konfirmojnë se lëvizjet migratore kanë bërë që bashkia të kthehet në “ishullin” 
ku strehohet popullsia me shumë probleme, që nuk e ka të mundur apo e ka shumë të vështirë të migrojë. 
Kjo, nga njëra anë, ul potencialet ekonomike zhvillimore në zonë dhe, nga ana tjetër, krijon një kërkesë të 
madhe për shërbime. Në rastin e shërbimeve të financuara nga Fondi Social, sipas përfaqësuesve të 
bashkive, ka të ngjarë që pas vitit të tretë, të jetë e pamundur që këto shërbime të ofrohen ose do të 
ofrohen për një numër shumë më të vogël përfituesish. 

• Ka patur bashki, si për shembull, bashkia Maliq që, megjithëse janë financuar nga Fondi Social, nuk kanë 
mundur të zbatojnë projektin, pasi fondi është transferuar në llogarinë 606 (paga dhe sigurime), ndërkohë 
që projekti i propozuar parashikonte investime kapitale apo blerje të ndryshme. Kjo ka bërë që fondi t’i 
kthehet ministrisë dhe të digjet e drejta për t’u përdorur nga ana e bashkisë. Vitin e dytë, lëvrimi nuk është 
bërë duke filluar nga shuma e vitit të parë, por nga shuma e parashikuar për vitin e dytë, duke supozuar 
sikur projekti kishte nisur normalisht zbatimin. Aktualisht, bashkitë shprehen se, nga diskutimet me ministrinë, 
është gjetur zgjidhja për llogarinë ku duhen transferuar fondet, por, ndërkohë, fondet e vitit të parë janë 
djegur. Bashkitë kërkojnë që ministria të mos i djegë fondet për bashkitë në rastin e pengesave të tilla, por 
t’i mbartë ato vitin tjetër, duke qenë se, për arsye të ndryshme që nuk varen nga bashkitë, fondet mund 
të mos arrijnë të përdoren brenda vitit për të cilin janë transferuar, si për shembull, në rastet kur i gjithë 
fondi duhet shpenzuar deri në dhjetor të vitit 2022, por mund të ndodhë që një pagesë të zgjatet. Pra, në 
rastet e faturave të mbartura, duhet lejuar shlyerja e tyre gjatë vitit pasardhës. 

• Bashkitë pohojnë se e kanë pasur të vështirë të kontaktojnë dhe të marrin sqarime për Thirrjen për 
Aplikime dhe për këtë shkak ka ndodhur që aspekte të caktuara të aplikimeve janë plotësuar gabim. 
MShMS-ja nuk ka vënë në dispozicion persona kontakti, të cilët duhet të jepnin sqarime për pyetjet e 
mundshme apo nuk ka krijuar platforma të paraqitjes së pyetjeve dhe dhënies së përgjigjeve. Gjithashtu 
bashkitë nuk kanë kontakte me kolegët e bashkive të tjera, pasi nuk ekzistojnë forumet dhe komunikimi 
midis tyre. Bashkitë pohuan se nuk kishin një kontratë që të parashikonte të drejtat e detyrimet e çdo pale 
për projektin e financuar që do të zbatohet. Nuk ka reagim për raportimin që kryejnë bashkitë tek 
institucionet e ndryshme - nga ana e ShSSh-së, monitorimi është i shpeshtë - duke shkaktuar kështu 
ngarkesë për personelin. Saktësimi i detyrimeve kontraktore është i rëndësishëm për mbarëvajtjen e 
projekteve në të ardhmen. 

• Udhëzimi i MShMS-së për Thirrjet për Aplikime për Fondin Social përcakton se përparësi për financim 
përbëjnë bashkitë që nuk janë financuar. Kjo i demotivon bashkitë që të bëjnë aplikime, ndërkohë që 
burimet e financimit i kanë pothuaj joekzistuese. Bashkitë shprehen se shuma që u jepet nga fondi social 
është vetëm simbolike.

Diskutimi me subjektet zbatuese të projekteve

• Bashkitë pohojnë se kanë vështirësi në formulimin e projekteve, për shkak të mungesës së përvojës. Ka 
organizata joqeveritare që ofrojnë ndihmë, por kjo ndihmë është e momentit dhe e paplotë, për shkak të 
angazhimeve të tjera që kanë ato. Në shumë raste, personeli i bashkisë është shumë i ngarkuar dhe e ka 
praktikisht të pamundur të merret me shkrime projektesh. 

•  Bashkitë shprehen të interesuara të ndajnë përvoja me bashkitë e tjera sa u takon aplikimeve dhe 
zbatimit të projekteve, si dhe shërbimeve që ofrojnë në territoret e tyre. Kjo është e dobishme për një 
planifikim më të mirë dhe ndjekjen e modeleve të shërbimeve në komunitetet e tyre.

• Fondi Social është një mënyrë e mirë për të rritur kapacitetet e bashkive në ofrimin e shërbimeve 
drejtpërdrejt apo nëpërmjet bashkëpunimit me organizatat joqeveritare. Pushteti vendor, veçanërisht 
bashkitë e mëdha, kanë eksperienca konkrete të shërbimeve të ofruara fillimisht nga organizata 
ndërkombëtare, si World Vision, Terre Des Homes, Save the Children dhe UNICEF. 

• Bashkitë deklarojnë se zbatimi i projekteve të financuara nga fondi social ka hasur disa vështirësi, njëra 
prej të cilëve lidhet me menaxhimin financiar të projekteve. Praktikisht, buxheti që ofrohet në kuadrin e 
fondit social i bashkohet buxhetit vjetor që ka bashkia duke e bërë të vështirë menaxhimin e fondeve 
nëpërmjet thesarit. Qendrat komunitare në varësi të bashkisë nuk janë ende subjekte juridike më vete 
dhe, si të tilla, menaxhimin financiar i tyre kryhet nga bashkia. Për të përmirësuar mbarëvajtjen e 
qendrave, do të ishte mirë që ato të ishin subjekte juridike më vete, buxheti t’u kalonte drejtpërdrejt atyre 
dhe të menaxhohej nga vetë ato. 

• Qendrat komunitare duhet të kenë financierin e tyre, prania e të cilit, në kushtet kur qendra do të bëhej 
subjekt juridik më vete, do ta lehtësonte të gjithë aspektin e menaxhimit financiar të qendrës. Aktualisht, 
prokurimi kryhet përmes bashkisë, edhe për artikujt bazë të qendrës, siç është kancelaria dhe fakti që 
prokurimi për kancelari bëhet për të gjithë nevojat, e bën aktivitetin e qendrës të varur plotësisht nga 
bashkia. Vështirësi edhe më të mëdha krijohen në rastin e prokurimit për artikujt ushqimorë, që aktualisht, 
bëhet së bashku me prokurimin për kopshtet dhe çerdhet, ndërkohë që qendra trajton raste të 
emergjencës që nuk parashikohen. Pavarësia financiare do të rriste efikasitetin e përdorimit të fondit.

• Gjithashtu, ka vonesa në transferimin e fondit që lidhen me afatet e çeljes së buxhetit të shtetit. Kjo 
shkakton një zinxhir vonesash në aktivitetin financiar të bashkisë dhe të qendrës, duke i detyruar qendrat 
të përdorin burime të tjera për të kompensuar mungesën e fondeve në atë moment, çka krijon vështirësi 
të mëtejshme për përdorimin e fondeve të transferuara, në kushtet kur ato duhet të konsumohen brenda 
vitit. Mungesa e fleksibilitetit në afatet e trajtimit të fondit dhe krijimi i situatave artificiale të vonesave në 
përdorimin e fondit, sjellin nevojën e komunikimeve sqaruese të qendrës me bashkinë, të bashkisë me 
ministrinë etj., që shkëputin vëmendjen nga funksionet kryesore të qendrës.

 •Përfaqësuesit e organizatave të kontraktuara nga bashkitë për të zbatuar projektet me fonde sociale 
shprehen që, edhe për to, menaxhimi financiar paraqet vështirësi, për shkak se organizata duhet të bëjë 
pagesat e detyrimeve financiare paraprakisht dhe, më pas, të paraqesë dokumentacionin çdo muaj në 
bashki për rimbursim. Kjo procedurë shoqërohet me vonesa në rimbursim, të cilat arrijnë deri në dy muaj, 
ndërkohë që organizatat kanë burime të kufizuara financiare për të përballuar këto vonesa. Vonesa 
krijohen edhe nga fakti që buxheti i çel fondet e janarit në shkurt, por projektet miratohen në mars, prill 
apo maj, duke çuar kështu në djegien e fondeve, ndërkohë që organizatat i kanë kryer shërbimet. Do të 
ishte më e dobishme nëse bashkia do ta transferonte fondin me këste mbi bazën e raporteve dhe 
rezultateve të monitorimit të shërbimeve të ofruara nga organizatat. Projekti ReLOaD e ka zbërthyer këtë 
marrëdhënie duke ofruar një model për të. Do të ishte mirë që bashkitë ta zbatonin këtë model. 

• Organizatat që ofrojnë shërbime kontraktohen mbi baza vjetore nga bashkitë, ndonëse projekti 
financohet nga fondi social për tre vjet. Kjo e vështirëson punën e organizatave dhe 36 rrit pasigurinë e 
tyre, ndërkohë që bashkia duhet të krijojë marrëdhënie të qëndrueshme dhe afatgjatë për shërbimet me 
to. Sugjerohet që në raste të tilla, për projektet e miratuara për financim me fondin social për 3 vite, 
organizatat të kontraktohen për periudha mbi pesë vjeçare dhe financimi për vitet në vijim të jetë nga 
fondi social i bashkisë.

• Organizatat vlerësojnë se udhëzuesi i thirrjes për Fondin Social duhet harmonizuar me procedurat, ligjet 
dhe rekomandimet e autoriteteve audituese dhe monitoruese, përfshirë dhe Kontrollin e Lartë të Shtetit. 
Nga komunikimet me Kontrollin e Lartë të Shtetit, organizatat partnere kanë konstatuar se udhëzuesi i 
thirrjes nuk ka kritere të qarta dhe është i pashoqëruar me udhëzime mbështetëse për bashkitë lidhur me 
procedurat e përzgjedhjes së organizatave dhe marrëveshjet e bashkëpunimit me to. Gjithashtu, 
udhëzuesi nuk të jep mundësi të marrësh informacion të plotë dhe të qartë për të gjitha aspektet që 
lidhen me aplikimin. Udhëzuesi duhet të ketë të përcaktuar qartë procesin e aplikimit, dokumentacionin
dhe kriteret. Aktualisht, në udhëzues mungon një format deklarate partneriteti, një format marrëveshjeje 
etj. 

• Organizatat shprehen se aktiviteti i tyre i deritanishëm është i orientuar dhe u nënshtrohet procedurave 
të përcaktuara nga donatorët. Ato kanë mungesë përvoje në zbatimin e projekteve me financime 
publike. Sipas tyre, vetë bashkitë janë të paqarta për t'i orientuar lidhur me protokollet dhe procedurat në 
rastin e fondeve shtetërore. MShMS-ja duhet të hartojë udhëzime për bashkitë lidhur me mënyrën e 
përdorimit të fondit social pas transferimit tek ato. Bashkitë kanë nevojë për një udhëzues të veçantë, i cili 
përcakton protokollin që duhet ndjekur që nga momenti kur miratohet fondi social. Kontrolli i Lartë i Shtetit 
ka kërkuar që të gjitha procedurat, modeli i shërbimit dhe produktet e realizuara të miratohen nga këshilli 
bashkiak, ndërkohë që, sipas aplikimit, rezulton se autoriteti miratues është MShMS-ja. Do të ishte me vlerë 
që protokollet dhe procedurat të harmonizoheshin në të gjitha bashkitë.

• Organizatat përgjithësisht kanë një marrëveshje të miratuar në këshillin bashkiak, e cila përcakton 
qëllimin dhe detajet e aktiviteteve dhe të raportimit financiar, por nuk ka asnjë shpjegim tjetër për 
mënyrën e komunikimit apo procedurat burokratike të komunikimit midis organizatës dhe bashkisë. 
Kontrolli i Lartë i Shtetit ka dalë në përfundimin se çdo dokument që prodhon organizata i dërgohet 
bashkisë me postë, në formë zyrtare, me numër protokolli. Bashkia bën komentet dhe i dërgon po me 
postë e protokoll tek organizata. Më, pas kalohet në vendimin e këshillit bashkiak.

• Organizatat monitorohen nga disa grupe/institucione monitoruese. Sipas tyre, mungesa e një agjende 
të harmonizuar monitorimi midis institucioneve të ndryshme iu shkakton ngarkesa të paarsyeshme dhe në 
dëm të cilësisë së shërbimeve. 

Detyra për monitorimin e shërbimeve sociale, në përgjithësi dhe të atyre të financuara nga Fondi Social, 
në veçanti, lidhet me disa institucione. Ligji Nr. 121/216 përcakton MShMS-në dhe institucionet e saj të 
varësisë, qarkun dhe bashkinë si institucionet kryesore përgjegjëse për administrimin e sistemit të 
shërbimeve të kujdesit shoqëror. Monitorimi është funksion i ShSSh-së, i cili “mbledh, analizon dhe 
përpunon informacionin mbi ecurinë e sistemit të shërbimeve të kujdesit shoqëror dhe raporton 
periodikisht në ministrinë përgjegjëse për çështjet sociale”, si dhe Inspektoratit të Lartë të Punës dhe të 
Shërbimeve, që “kontrollon zbatimin e kritereve e të kushteve nga subjektet publike dhe jopublike që 
ushtrojnë veprimtari të ofrimit të shërbimeve shoqërore“, “inspekton standardet e shërbimeve të ofruara 
nga ofruesit e shërbimeve të kujdesit shoqëror” dhe “ushtron kontroll në mjediset dhe në 
dokumentacionin e subjekteve që ofrojnë shërbime të kujdesit shoqëror”. 

Pas marrjes së vendimit nga MShMS-ja për shpërndarjen e fondit social për financimin e shërbimeve 
shoqërore në nivel qarku dhe bashkie, fillimisht, është ngritur një grup i përkohshëm monitorimi për 12 
qendrat e specializuara të kujdesit shoqëror në pesë qarqe dhe bashki të vendit. Grupi i përkohshëm i 
monitorimit ka bërë konstatime për çdo qendër/shërbim dhe ka lënë rekomandime që trajtojnë 
problematika të ndryshme, duke përcaktuar konkretisht institucionet e ngarkuara sipas kompetencave të 
tyre dhe afatet përkatëse. Gjithashtu, Grupi i Monitorimit ka paraqitur edhe disa rekomandime të 
përgjithshme për Këshillin e Qarkut, ndër të cilat, me rëndësi është nënvizimi i përgjegjësisë ligjore të 
Qarkut për administrimin me përgjegjshmëri të shërbimeve shoqërore, si dhe i detyrimit të tij për të 
mbështetur financiarisht subjektet në zëra të tilla si qira banese, ujë, drita, mjete didaktike.

Në fund të vitit 2020, MShMS-ja, me kërkesë të saj, mobilizoi Inspektoratin e Lartë të Punës dhe Shërbimeve 
Shoqërore që të monitoronte shërbimet e kujdesit shoqëror përfituese të Fondit Social të akorduar nga 
ministria për atë vit të ofruara nga bashkia, nga institucione të këshillit të qarkut apo OJF të kontraktuara 
nga NjQV-të, (26 qendra/subjekte të kujdesit shoqëror). Disa nga konstatimet më të rëndësishme të 
Inspektoratit që lidhen me projektet e financuara nga Fondi Social janë: (i) shërbime që nuk janë vënë në 
funksion, për shkak të mospërputhjes midis procedurave të prokurimit nga bashkia dhe kohës së lejuar për 
përdorimin e fondit nga bashkia, vështirësive të krijuara nga situata epidemiologjike dhe situata e 
emergjencës pas tërmetit, pamundësisë së përdorimit të fondit social për rindërtim mjedisesh, vonesave 
në rindërtimin e mjediseve në rastet kur ishte parashikuar ngritja e shërbimeve në to; (ii) vështirësi në 
përdorimin e Fondit Social nga ana e bashkive, për shkak të mungesës së përvojës që kanë lidhur me 
kushtet e kufizimet e shumta që e shoqërojnë përdorimin e fondit social.

Gjithashtu, ka mospërputhje midis periudhës së akordimit të Fondit Social dhe afateve të nevojshme për 
procedurat e ndjekura për miratimin dhe zbatimin e financimeve nga administrata e pushtetit vendor, 
përfshi procedurat dhe afatet e rekrutimit të punonjësve (fondi i pamjaftueshëm ka shkaktuar shkurtimin 
e numrit të punonjësve në shërbimet për fëmijët me aftësi të kufizuar, çka ka çuar në ndryshimin e 
terapistit, kohë shtesë për ambientimin me të, rikuperimin e planit të përkujdesjes (sipas familjarëve), 
vështirësi në pagesat e punonjësve për shkak të mosdhëniessë fondit social qysh në fillim të vitit financiar). 
Qarqet janë administruese më të mira të fondit social sesa bashkitë; (iii) OJF-të e kontraktuara rezultojnë 
të pajisura me licenca, por është konstatuar se strukturat përgjegjëse të shërbimeve sociale në bashki nuk 
kanë informacion për procedurat e licencimit. 

Inspektorati ka bërë konstatimet e tij për secilin subjekt/shërbim të inspektuar dhe ka lënë rekomandimet 
e tij. Ka disa shërbime të cilat janë konsideruar plotësisht sipas standardeve të miratuara për atë që 
ofrojnë. Ato janë: Linja e Këshillimit për Fëmijët në Shqipëri, “Alo116”15, Linja e Këshillimit për Gra dhe Vajza, 
qendra rezidenciale “Streha”, shoqata “Të ndryshëm & të Barabartë”, shërbimi i kujdesit rezidencial për 
viktimat e trafikimit/viktimat e mundshme të trafikimit (VT/VMT), Fondacioni shqiptar për të drejtat e 
personave me aftësi të kufizuar, qendra psikosociale “Vatra”16, Qendra e përkujdesit rezidencial për PAK 
mbi 21 vjeç, “Madonnia del Grapa Shkodër”17, si dhe qendra ditore, “Tek kafja e gjyshit”, Roskovec. 
Ndërkohë, Inspektorati ka rekomanduar vijimin e financimit për të gjitha qendrat/shërbimet e inspektuara, 
duke i konsideruar shumë të nevojshme për komunitetin. 

Inspektorati ka paraqitur edhe rekomandimet e tij të përgjithshme ku përfshihen: (1) rishikimi i pikës 14 të 
VKM Nr. 150, datë 20.03.2019, “Për metodologjinë e llogaritjes së fondeve për financimin e shërbimeve të 
kujdesit shoqëror”, lidhur me mbartjen në buxhetin e vitit pasardhës të mjeteve financiare të Fondit Social, 
pa përjashtuar fondin e akorduar nga buxheti i shtetit; (2) trajnimi i strukturave të kujdesit shoqëror në nivel 
bashkie për rregullat bazë të përdorimit të fondeve buxhetore dhe për teknikat e buxhetimit të projektit 
dhe zbatimit të tij. 

Së fundmi, më 20 janar 2022, MShMS-ja i kërkoi Inspektoratit të Lartë të Punës dhe Shërbimeve Shoqërore 
dhe Shërbimit Social Shtetëror që, brenda muajit mars 2022, t’i paraqiste raportin e monitorimit dhe 
auditimit të shërbimeve në 16 bashkitë dhe qarqet që kishin përfituar fond nga ky program për vitin 2021. 
Kjo shënoi edhe herën e parë të mobilizimit të Shërbimit Social Shtetëror nga ana e MShMS-së në funk-
sionin e monitoruesit të shërbimeve të financuara nga Fondi Social. 

Fondi Social është përdorur për të financuar shërbimet e specializuara të ofruara në nivel qarku. Përpara 
vendimmarrjes për financim, nga ana e MShMS-së është kërkuar që Inspektorati Shtetëror i Punës dhe 
Shërbimeve Shoqërore të raportojë mbi situatën e këtyre shërbimeve. Raporti i këtij institucioni përbën një 
informacion të rëndësishëm për grupin e punës përpara vendimmarrjes. Sipas Inspektoratit, nga kontrolli i 
shërbimeve sociale të specializuara mbi bazë qarku problematikat kryesore të vërejtura janë:

• Numër i lartë personeli me numër të ulët përfituesish, metodologji të ndryshme identifikimi të numrit të 
përfituesve për shërbime të ndryshme që lidhen me natyrën e shërbimit (koha e qëndrimit në qendër), 
ruajtja e konfidencialitetit, lloji i shërbimit, shpeshtësia e shërbimit etj.

• Mosbesim ndaj shifrave të shërbimeve të raportuara në MShMS nga OJF-të që japin shërbime në nivel 
kombëtar;

• Shpeshtësia e inspektimeve të kryera pa u bashkërenduar me vendimmarrjen për financimin;

• Mungon informacioni për raportimin periodik nga ana e bashkive. Metodologjia e inspektimit është e 
paharmonizuar me analizën e raportimeve, metodologjinë e pasqyrimit të shërbimit që i jepet përfituesit, 
analizën e shërbimeve të tjera të ngjashme përreth, kushtet në të cilat ofrohen shërbimet etj.

• Inspektimi përqendrohet vetëm tek elementet e financuara (p.sh., vetëm burimet njerëzore), por është 
e rëndësishme që ai të trajtojë të gjithë spektrin e komponentëve që lidhen me shërbimin.

• Ka paqartësi mbi politikën e pagave sipas specialiteteve të ndryshme që ofrojnë shërbimin;

• Në vitin 2021, u financuan 13 shërbime të specializuara në nivel qarku, pas miratimit të tyre për financim 
nga grupi i punës në dhjetor 2020.

Problematikat e evidentuara nga Inspektorati i Lartë i Punës dhe Shërbimeve Shoqërore për vitin 2020 për 
të gjitha financimet nga Fondi Social janë:

• në vitin 2020 u mbështetën 26 qendra/subjekte të përkujdesit shoqëror (bashki, qark, OJF) (Thirrja I dhe 
II);

•u konstatuan 21 shërbime aktive dhe pesë jofunksionale;18 shërbime nga 21 aktive ishin shërbime të 
përkujdesjes në qendra ditore dhe 3 shërbime ndodhen në mjedise jofunksionale apo të paidentifikuara 
nga bashkia;

• 5 shërbime apo qendra shërbimi jofunksionale (fondi është miratuar, por nuk është zbatuar), për shkak 
të vështirësive nga tërmeti, pandemia dhe vonesat në akordimin e fondit.

• 1 shërbim lëvizës për fëmijët me AK nuk është realizuar dhe Fondi Social nuk është përdorur.

Analiza e inspektimeve nuk paraqet kapacitetin për shërbime dhe funksionimin e mekanizmit të referimit 
të bashkisë/qarkut për personat në nevojë. Ndërprerja e financimit për një pjesë të punonjësve ishte një 
masë që çoi në tkurrjen e ofrimit të shërbimeve, në kushtet kur ekziston nevoja për to. Mangësi u 
konstatuan edhe në dokumentimin e dosjeve të përfituesve në mënyrë elektronike dhe planeve të tyre 
individuale.

1. Vendimi i Këshillit të Ministrave Nr. 150, datë 20/03/2019, ka përcaktuar kriteret sipas të cilave llogaritet 
dhe shpërndahet fondi social te bashkitë. Gjithashtu, kuadri ligjor ka përcaktuar dhe ndarjen e 
përgjegjësive midis Ministrisë, ShSSh-së dhe Bashkisë, si dhe institucioneve të tjera, si Inspektorati i Lartë i 
Punës dhe i Shërbimeve Shoqërore. Duke u nisur nga problematikat me të cilat hasen bashkitë, problemet 
e shfaqura gjatë fazës së aplikimit dhe zbatimit të projekteve të mbështetura nga fondin social, 
pamjaftueshmëria e fondit social krahasuar me nevojat e parashikuara nga bashkitë në planet sociale 
vendore, sugjerohet që Ministria të rishohë synimet e përcaktuara për Fondin Social dhe rolin e saj në 
arritjen e këtyre synimeve. Deri më tani, roli i Ministrisë ka qenë ai i një donatori, duke zbehur funksionin e 
saj strategjik dhe politikëbërës. Mekanizmi i përdorur për shpërndarjen e fondeve është më shumë 
administrativ sesa strategjik. Përdorimi i një mekanizmi shpërndarës që garanton përmbushjen e synimeve 
strategjike (deinstitucionalizimi, harmonizimi i shërbimeve shoqërore me ato shëndetësore, mbështetja me 
shërbime e skemës së reformuar të vlerësimit të aftësisë së kufizuar etj.) të përdorimit të Fondit Social është 
domosdoshmëri dhe duhet qartësuar nga ana e Ministrisë. Mekanizmi aktual i shpërndarjes së fondeve 
nuk është garantues në këtë drejtim.

2. Sugjerohet që Fondi Social të përdoret në mënyrë më strategjike, duke i dhënë kështu më shumë 
kompetenca Shërbimit Social Shtetëror dhe vetë bashkisë, e cila duhet ta përdorë fondin social si njërin 
prej burimeve financiare të Fondit Social lokal, si një motivim për të menduar pak më gjerë sesa kufijtë e 
vet gjeografikë, si mundësi për të krijuar standard shërbimesh në zonat e saj, si dhe për të mobilizuar fonde 
nga aktorët e tjerë.

3. Sugjerohet që MShMS-ja të plotësojë kuadrin udhëzues për bashkitë lidhur me procedurat dhe 
protokollet e plota, marrëveshjet e partneritetit, kushtet dhe detyrimet kontraktore, monitorimin, 
raportimin dhe vijueshmërinë e shërbimit, për rastet kur shërbimi i financuar nga fondi social zbatohet nga 
vetë bashkia apo nga organizatat joqeveritare partnere.

50

VI. Rekomandime
Ministria e Shëndetësisë dhe Mbrojtjes Sociale



4. Sugjerohet që MShMS-ja të zgjidhë harmonizimin e afateve të akordimit të Fondit Social me afatet e 
procedurave të miratimit dhe zbatimit të financave të administratës së pushtetit vendor dhe të procesit 
të rekrutimit të stafit. Gjithashtu, sugjerohet që problematika që shoqëron menaxhimin financiar të 
projekteve, si në rastet kur zbatohen nga qendrat në varësi të bashkisë, ashtu dhe nga organizatat
 joqeveritare, të analizohet dhe të lehtësohet, në mënyrë që të garantohet që shërbimet të ofrohen në 
kohë dhe me standard. Gjithashtu, sugjerohet rishikimi i pikës 14 të VKM Nr. 150 datë 20 mars 2019, për 
mbartjen në buxhetin e vitit pasardhës të mjeteve financiare të fondit social, pa përjashtuar fondin e 
akorduar nga buxheti i shtetit.

1. Rekomandohet që ShSSh-ja të evidentojë modelet më të mira të shërbimeve dhe t’i promovojë në të 
gjitha bashkitë. Po kështu, institucioni duhet të nxitë bashkitë që të krijojnë modele vullnetarizmi dhe 
solidariteti në ofrimin e shërbimeve, të cilat aktualisht thuajse nuk ekzistojnë.

2. Duhet hartuar urgjentisht një plan i hollësishëm trajnimi për personelin e bashkive për çështje që lidhen 
me planifikimin, procedurat e ngritjes së shërbimeve, standardet dhe prokurimin e fondeve. Për ofrimin e 
këtyre trajnimeve mund të angazhohet personeli i bashkive që janë në pararojë të shërbimeve për 
komunitetet e tyre, si ai i bashkisë Tiranë, Durrës etj.

3. Të konsiderohet mundësia për t’i ndihmuar bashkitë me ekspertë të pavarur në procesin e përgatitjes 
së aplikimeve. Refuzimi i projekteve për arsye administrative duhet minimizuar, pasi nuk justifikohet 
mosdhënia e fondit, ndërkohë që mund të kemi të bëjmë me bashki që kanë më shumë nevojë për të.

1. Përgjithësisht, ndonëse kanë mungesa në personelin e drejtorive për shërbimet sociale, bashkitë kanë 
drejtori për projektet. Këto drejtori duhet të jenë më aktive në procesin e aplikimit për Fondin Social. 
Bashkitë duhet të ndërgjegjësohen për përgjegjësinë e madhe që kanë në ofrimin e shërbimeve dhe, për 
rrjedhojë, duhet të mobilizojnë të gjitha kapacitetet për të thithur çdo fond të mundshëm, por edhe për 
të krijuar kontekstin dhe kushtet që këto fonde të përdoren. Gjatë thirrjes së parë, ka pasur raste kur 
bashkitë, edhe pasi kanë aplikuar dhe janë shpallur fituese, nuk kanë ditur çfarë të bëjnë me fondet në 
momentin e transferimit të tyre, duke i djegur ato.

2. Në kushtet e një hendeku të madh financiar për bashkitë, këto të fundit duhet të inkurajohen të bëjnë 
aplikime të përbashkëta për shërbime të përbashkëta, të bashkërendohen me njëra-tjetrën për ngritjen e 
shërbimeve të përbashkëta dhe të integruara, për të plotësuar nevojën e grupeve në nevojë në territoret 
e tyre (p.sh., bashkia Memaliaj me bashkinë Tepelenë, bashkia Dropull me bashkinë Libohovë, bashkia 
Poliçan me Bashkinë Çorovodë etj.). Ky proces do të lehtësohej dhe do të përshpejtohej në rastin e 
hartimit të një plani shërbimesh të integruara/të përbashkëta për bashkitë fqinje.

3. Bashkitë kanë filluar të krijojnë përvojat e tyre të para për hartimin e planeve sociale, duke qenë se janë 
ndërgjegjësuar për përgjegjësinë e tyre në këtë fushë, por mbetet që planet e reja sociale të shënojnë 
një përmirësim cilësor në vendosjen e masave që kanë përparësi, në kostimin dhe specifikimin e qartë të 
burimeve financiare për realizimin e tyre.

4. Sugjerohet që monitorimi i zbatimit të projekteve të bëhet vetëm nga institucionet që e kanë 
përgjegjësi funksionale dhe të gjendet mënyra e ndjekjes së zbatimit të rekomandimeve të lëna nga këto 
institucione. Plani i monitorimit të shërbimeve duhet të ketë një frekuencë që shmang ngarkesat e 
panevojshme për personelin administrativ dhe zbatues të shërbimeve.

